27.06.2018

სატელევიზიო მონიტორინგი

ოთხშაბათის, 27 ივნისის   მთავარი მოვლენები
6სამთავრობო ცვლილებები//პრემიერის განცხადებით, მინისტრთა კაბინეტის წევრების ვინაობა  სამთავრობო გუნდის წარდგენის დროს გახდება ცნობილი


6პრემიერი  დადიანების სასახლის ეზოში მოსახლეობას შეხვდა


8პრემიერი ზუგდიდში მცხოვრებ დევნილ  ოჯახებს შეხვდა


9პრემიერმა განათლებისა და კულტურის სამინისტროების გაერთიანების შესახებ გააკეთა კომენტარი ზუგდიდში


10ექსპერტები მცირე მთავრობის კონცეფციას გამართლებულად მიიჩნევენ („მაესტრო“)


11მთავრობის ახალ შემადგენლობასთან დაკავშირებით პარლამენტში განცხადებები გაკეთდა


14პრემიერის განცხადებით, ქვეყანას მიწის ახალი რეფორმა სჭირდება („მაესტრო“)


16ოთხოზორია-ტატუნაშვილის სია//მამუკა ბახტაძის განცხადებით,  სია გაფართოვდება და მასში აუცილებლად მოხვდება ყველა ჯალათი


17დავით ზალკალიანის განცხადებით, ტატუნაშვილი-ოთხოზორიას სია ჟენევის ფორმატს საფრთხეს არ უქმნის


18ევროპული საქართველო  ხელისუფლებას ტატუნაშვილი-ოთხოზორიას სიის განვრცობისკენ მოუწოდებს


20ნინო ბურჯანაძე გახარიას ბოდიშის მოხდას ურჩევს


21ექსპერტები მიიჩნევენ, რომ სია ქმედითი უნდა იყოს და ამისათვის ხელისუფლებამ და ოპოზიციამ ინტენსიურად უნდა იმუშაოს


22აშშ-ის წარმომადგენელთა პალატაში საქართველოს მხარდამჭერი აქტის კანონპროექტი წარადგინეს//ირაკლი კობახიძე ვაშინგტონში იმყოფება


26დავით ზალკალიანი კონგრესში საქართველოს მხარდამჭერი კანონპროექტის წარდგენას უპრეცენდენტოს უწოდებს


27გიორგი აბაშიშვილის განცხადებით,  საქართველოს მხარდაჭერის აქტის კონგრესში წარდგენა საქართველოს პრეზიდენტის ინიციატივის შედეგია


28კონგრესის მხარდაჭერა დეპუტატებმა შეაფასეს


29ევროპარლამენტი მხარს უჭერს სანქციების პოლიტიკას (რუსთავი-2)


32ნატო მხარს უჭერს საქართველოსა და უკრაინის მისწრაფებებს ალიანსში ინტეგრაციის კუთხით („იმედი“)


33გალში ინციდენტების პრევენციისა და მათზე რეაგირების მექანიზმის ჯგუფის შეხვედრა ჩაიშალა


34ხორავას ქუჩის საქმეზე დეპუტატებმა განცხადებები გააკეთეს


35გიორგი გახარიას განცხადებით,  ხორავას ქუჩის საქმეზე დაკავებები გაგრძელდება


35საგანგებო სიტუაციების მართვის სამსახური აგვისტოდან გამარტივებულ რეჟიმზე გადადის


36გია ვოლსკი სტუდენტ ანა ჭარხალაშვილს შეხვდა (რუსთავი-2)


37თავდაცვის მინისტრი ჯი-დი-არ-ტის პირველ საჩვენებელ სწავლებას დაესწრო


37შალვა ნათელაშვილი ქვემო ქართლში ხეების გაჩეხვასთან დაკავშირებით დროებითი  საგამოძიებო კომისიის შექმნას  მოითხოვს (რუსთავი-2)


38საქართველოს მოქალაქეების უცხო ქვეყნებიდან დეპორტაციის დინამიკა კვლავაც მზარდია (რუსთავი-2)


39ცესკოში პოლიტიკური პარტიების წარმომადგენლებს შეხვდნენ


40საპრეზიდენტო არჩევნებისთვის ბიუჯეტიდან 39 მლნ ლარია გათვალისწინებული („იმედი“)


41სახალხო დამცველის შენობის დასაქირავებლად თანხის გამოყოფის საკითხს, პარასკევს მთავრობის სხდომაზე განიხილავენ


41თბილისში მიწისქვეშა პარკირების მოწყობის მსურველი კერძო კომპანია არ გამოჩნდა


43ოპოზიცია კახა კალაძის შეთავაზებას პიარის ნაწილად აღიქვამს („იმედი“)


44თბილისის მერია აღმაშენებლის გამზირზე მონიტორინგის ჩატარებას იწყებს


46უკანონო მშენებლობის წინააღმდეგ დედაქალაქის მერიასთან აქცია-პერფორმანსის მოწყობა სცადა უფლებადამცელმა მამუკა ტუსკაძემ (რუსთავი-2)


47850-მდე სამგზავრო და სატვირთო ავტომობილს გზაზე გადაადგილება აეკრძალა


48თბილისში თამარ მეფის გამზირზე ცეცხლი მოძრავ ავტობუსს გაუჩნდა


48ნავთობზე ფასების ზრდა ქართულ ბაზარზეც აისახა („იმედი“)


50ტელეკომპანია „იმედის“ საქმეზე სოდის ყოფილი უფროსის, ერეკლე კოდუას წინასასამართლო სხდომა გაიმართა


50გოგი წულაიამ რამდენიმე თვითმმართველობას მახათები გაუგზავნა


51მომღერალი  ირაკლი ნოზაძე  რეანიმაციულ განყოფილებაში რჩება


52„კურიერმა“ ნოზაძის დაჭრის  კადრები გაავრცელა


5334 წლის თამარ ბეკარაშვილი ყოფილ მეუღლეს ძალადობაში ადანაშაულებს (რუსთავი-2)


54"გირჩის" წევრსა და ბიბლიური თავისუფლების მთავარ ეპისკოპოსს ნიკა ობოლაძეს კანაფის უკანონო შენახვას ედავებიან


54სიღნაღის გამგეობის თანამშრომლებმა ნათესავებზე სოციალური დახმარებები გასცეს (რუსთავი-2)


56ცენტრალურ ავტომაგისტრალზე ავტოსაგზაო შემთხვევა მსხვერპლით დასრულდა


57სასაზღვრო-გამშვებ პუნქტთან ახლოს თურქეთის საბაჟოს მიმდებარედ მეწყრის შედეგად მთის ნაწილი ჩამოიშალა


57თეთრიწყაროს  სოფელ ვაკეში მკვლელობა მოხდა


57ენმ-მ ზუგდიდში დაზარალებულებს სერტიფიკატები გადასცა და ხელისუფლებაში მოსვლის შემთხვევაში, დახმარებას დაჰპირდა


58200-მდე მგზავრმა პროტესტის ნიშნად ქუთაისის აეროპორტთან ცენტრალური ავტომაგისტრალის გადაკეტვა სცადა (რუსთავი-2)


59საქართველოში უახლოესი დღეების განმავლობაში რეკორდულ სიცხეებს ელოდებიან




სამთავრობო ცვლილებები//პრემიერის განცხადებით, მინისტრთა კაბინეტის წევრების ვინაობა  სამთავრობო გუნდის წარდგენის დროს გახდება ცნობილი 
მამუკა ბახტაძის თქმით, დასრულდა კონსულტაციები სამინისტროების რაოდენობაზე, ახალ ორგანიზაციულ სტრუქტურაზე და პარლამენტს გადაეგზავნა განსახილველად. კითხვაზე, რატომ არ ესწრებოდა ყველა მინისტრი მთავრობის  სხდომას, პრემიერმა აღნიშნა, რომ მინისტრთა გარკვეული ნაწილი შვებულებაშია. განცხადებები პრემირ-მინისტრმა სამეგრელოში ვიზიტისას გააკეთა. ის ზუგდიდში დროებითი მთავრობის წევრებთან ერთად იმყოფებოდა.
მამუკა ბახტაძე: „ - მინისტრების გარკვეული ნაწილი იყო მივლინებაში ან შვებულებაში, აქედან გამომდინარე, ზოგი მათგანი ვერ დაესწრო გუშინდელ მთავრობის სხდომას… ჩვენ დავასრულეთ კონსულტაციები სამინისტროების რაოდენობაზე, ახალ ორგანიზაციულ სტრუქტურაზე და გადავუგზავნეთ პარლამენტს განსახილველად. ჩვენ იმედი გვაქვს, რომ ეს პროცედურა რაც შეიძლება მოკლე ვადაში დასრულდება და საშუალება მომეცემა, რომ პარლამენტის წინაშე და შესაბამისად, საზოგადოების წინაშე წარვდგე ახალი, განახლებული სამთავრობო გუნდით. გვარებს რაც შეეხება, გვარებს თქვენ ყველანი ერთად შეიტყობთ, როდესაც ჩვენ წარვდგებით პარლამენტში. მე ვფიქრობ, რომ იქნება ჩემი მხრიდან არაკორექტული და არაეთიკური, რომ დღეს ვისაუბრო გვარებზე“.
პრემიერი  დადიანების სასახლის ეზოში მოსახლეობას შეხვდა
პრემიერმა ზუგდიდის შეხვედრაზე ქვეყნის წინაშე არსებულ გამოწვევებზე გაამახვილა ყურადღება. აქცენტი გაკეთდა რეგიონში ტურიზმის განვითარებასა და შესაბამისი ინფრასტრუქტურის მოწყობაზე. 

მამუკა ბახტაძე: „ - ჩვენთვის ძალიან მნიშვნელოვანია, რომ, დროულად დასრულდეს ანაკლიის ღრმაწყლოვანი პორტის მშენებლობა. ჩვენ სასიცოცხლოდ გვჭირდება ღრმაწყლოვანი პორტი საქართველოში, რათა უკეთესად ავითვისოთ ჩვენი ქვეყნის სატრანზიტო პოტენციალი. ამის შემდეგ ფოთის და ანაკლიის პორტები ერთად უზრუნველყოფს იმას, რომ ჩვენ გვექნება უნიკალური სამრეწველო პოტენციალი სამეგრელოში, რომელიც გახდება იმის გარანტი, რომ ჩვენი ეკონომიკა კიდევ უფრო მეტად გახდება კონკურენტუნარიანი და ევროპული. როდესაც ჩვენ ვსაუბრობთ კულტურათა თავსებადობაზე ევროპასთან, ჩვენ არ უნდა დაგვავიწყდეს, რომ აუცილებელია ეკონომიკა დავაწიოთ ამას, ეს არის ძალიან მნიშვნელოვანი წინაპირობა, რათა ჩვენ შევქმნათ ისეთი გარემო, სადაც თითოეული ჩვენგანი შეძლებს თავისი თავის რეალიზაციას, სადაც ჩვენ ვანახებთ ჩვენს აფხაზ და ოს ძმებს, რომ საქართველოში ყველას შეუძლია თავისი ნიჭის რეალიზაცია და ღირსეული ცხოვრება. სწორედ ღირსეული ცხოვრება უნდა იყოს ის მთავარი ორიენტირი, რომელიც ნებისმიერი მთავრობისთვის უნდა იყოს მთავარი ამოცანა... 

ერთ-ერთი პირველი პროექტი, რასაც განვახორცილებთ ეს არის ზუგდიდის ცენტრის რებილიტაცია, განახლება, რომ ქალაქს მივცეთ ახალი სიცოცხლე და დავუბრუნოთ ის ძველი ისტორიული ხიბლი, რომლიც ასე ჩანს და იგრძნობა ამ გარემოში. ჩვენ მივიღეთ გადაწყვეტილება, რომ ძველი პარკის ტერიტორიაზე ავაშენებთ ახალ სპორტულ კომპლექსს დიდი ოლიმპიური აუზით.“
პრემიერმა შეკითხვებს უპასუხა და ბოტანიკური ბაღისა და სამეგრელოს უკანასკნელი მთავრის. ნიკო დადიანის სასახლეში მიმდინარე სარეაბილიტაციო სამუშაოებსაც გაეცნო, რის შემდეგაც სასახლე პირვანდელ იერსახეს დაიბრუნებს.  
პრემიერი ზუგდიდში მცხოვრებ დევნილ  ოჯახებს შეხვდა
როგორც მამაუკა ბახტაძემ განაცხადა, წლის ბოლომდე  240 დევნილი ოჯახი მიიღებს სახელმწიფოსგან  ბინას და პროცესი მომდევნო წლების განმავლობაშიც გაგრძელდება. 
მამუკა ბახტაძე: „ - 240 ქართული ოჯახი მიიღებს ბინას, მიიღებს ადგილს, სადაც იცხოვრებენ, მიიღებს ადგილს, საიდანაც შეძლებენ, რომ  ჩვენმა  ბავშვებმა იარონ ბაღში, სკოლაში, უსაფრთხოდ. გევრდზე თქვენ ხედავთ  ობიექტს, რომელსაც მომავალი წლის ზაფხულს ჩავაბარებთ.  360 ოჯახი შეძლებს, მიიღოს ბინა ამ შენობაში, მაგრამ რა თქმა უნდა, ეს ტემპები მიუხედავად იმისა, რომ  მნიშვნელოვნად გაზრდილია წინა წლებთან შედარებით, არ არის საკმარისი და  ჩვენ მეტი  უნდა გავაკეთოთ“. 
პრემიერმა საოკუპაციო ხაზთან მოკლული გიგა ოთხოზორიას ოჯახიც მოინახულა. “ჩვენ თქვენს გვერდით ვართ” – ამ სიტყვებით მიმართა საქართველოს პრემიერ-მინისტრმა ოთხოზორიებს.
მამუკა ბახტაძემ  მათ კიდევ ერთხელ მიუსამძიმრა და მთავრობის სახელით სრული თანადგომა აღუთქვა. სამეგრელოდან პრემიერ-მინისტრი წილკანში გაემგზავრა. პრემიერმა თანადგომა აღუთქვა ტატუნაშვილებს და აღნიშნა, რომ სახელმწიფო მის ხელთ არსებულ ყველა ბერკეტს გამოიყენებს, რათა ყველა დამნაშავემ აგოს პასუხი ამ საშინელი დანაშაულისათვის. 

პრემიერმა განათლებისა და კულტურის სამინისტროების გაერთიანების შესახებ გააკეთა კომენტარი ზუგდიდში
მამუკა ბახტაძე: „ - ჩვენ გვინდა მივაღწიოთ ინკლუზიურ ზრდას ანუ ისეთ ზრდას, სადაც ყველა მოქალაქეა ჩართული. აქედან გამომდინარე, რეგიონალურ უნივერსიტეტებს და სასწავლებლებს აქვს განსაკუთრებული როლი. თუ ჩვენ გვინდა განვითარებული ქვეყნის ეკონომიკა გავხდეთ, როგორსაც ჩვენ ვხედავთ ევროპის ბევრ ქვეყანას, ამისთვის ჩვენ გვჭირდება პრინციპულად განსხვავებული ეკონომიკური მოდელი. მოდელი, სადაც თქვენი კონტრიბუცია იქნება წამყვანი. მოდელი, სადაც განათლებას ექნება დომინანტი პოზიცია. მოდელი, სადაც ყველა ახალგაზრდა შეძლებს თავისი თავის რელიზაციას. ჩვენ მივიღეთ გადაწყვეტილება, იცით, რომ განთლების, კულტურისა და სპორტის მიმართულებებს ვაერთიანებთ ერთ სამინისტროში. რატომ მივიღეთ ეს გადაწყვეტილება?  ჩვენი შეხედულებით ვერც განათლება, ვერც სპორტი და ვერც  კულტურა ვერ იქნება წარმატებული ცალკე აღებული. ის უნდა იყოს ერთიანობაში იმისთვის, რომ ჩვენ მივიღოთ ისეთი მოქალაქეები და ისეთი სისტემა, სადაც გვეყოლებიან განთლებული ადამიანები ძალიან მაღალი მორალით და ძალიან მაღალი ფასეულობებით და სპორტული და ჯანსაღი ცხოვრების პრინციპით მცხოვრები ახალგაზრდები. ძალიან მიხარია, რომ ტექნოპარკი საკმაოდ პოპულარულია ზუგდიდში, მაგრამ  ვფიქრობ, რომ ეს არ არის საკმარისი. ჩვენ ერთ-ერთი პირველი, რასაც გავაკეთებთ, განთლების სისტემის რეფორმა ამას გულისხმობს, ეს არის ძალიან მაღალი დონის პროფესიული სასწავლებლის გაკეთება, განსაკუთრებით, ინფორმაციულ ტექნოლოგიების თვალსაზრისით.
ექსპერტები მცირე მთავრობის კონცეფციას გამართლებულად მიიჩნევენ („მაესტრო“)
კულტურისა და ძეგლთა დაცვის სამინისტრო სპორტისა და ახალგაზრდობის უწყებასთან ჯერ კიდევ ყოფილი პრემიერის მმართველობის დროს, 2017 წლის ბოლოს გაერთიანდა, მინისტრის პორტფელი კი მიხეილ გიორგაძემ ჩაიბარა. ახლა დღის წესრიგში სამი სამინისტროს გაერთიანება დგას. სამინისტროების დეცენტრალიზაციის შემთხვევაში მცირე მთავრობის კონცეფციას გამართლებულად მიიჩნევენ განათლების სფეროს სპეციალისტები.
გიგი თევზაძე: „ - თუ სისტემა ესე დარჩება ეს იქნება კატასტროფის დაჩქარება… განსახელმწიფოება უნდა მოხდეს უპირველესად ამ უზარმაზარი ქონების, რომელიც სახელმწიფო ამ სამ უწყებაში ფლობს, საზოგაოდბეისთვის დაბრუნებას, სხვადასხვა ფორმა არსებობს, შეიძლება გააკეთო დეცენტრალიზაცია, პრივატიზაცია, საერთოდ ახალი ფორმა, რეაულრი საჯარო სამართლის სუბიექტები შექმნა და არა ის სასაცილო და კომიკური საჯარო სამართლის სუბიექტები, რომლებიც დღეს არიან“. 

რევაზ აფხაზავა: „ - თუ იგივენაირად ცენტრალური იქნება სამინისტრო, დამატებითი დარგების დამატებით, გაცილებით უფრო არაეფექტური გახდება და მნიშვნელოვანია, რომ მექანიკურად კი არ შეიცვალოს, არსებითად შეიცვალოს მიდგომა განათლების მართვაში.“ 

ლიკა ღლონტი: „ - პრინციპული მნიშვენლობა არ აქვს სტრუქტურა როგორი იქნება და რამდენი სამინისტრო იქნება გაერთიანებული, მნიშვნელოვანია, რომ იყოს ფუნქციები გაწერილი და ყველაზე უფრო მეტად მნიშვენლოვანია, ბიუჯეტში, რა და როგორ აისახება.“
მთავრობის ახალ შემადგენლობასთან დაკავშირებით პარლამენტში განცხადებები გაკეთდა

ოპოზიციის წარმომადგენლები მიიჩნევენ, რომ, სტრუქტურული ცვლილებები ნაჩქარევად ხორციელდება. 
ზურაბ ჭიაბერაშვილი: „ - მცირე მთავრობა არ ნიშნავს უბრალოდ ბიუროკრატიის შემცირებას, მცირე მთავრობა არ ნიშნავს სამინისტროების რიცხვზე კამათს და დავას. მოქალაქეებს არაფერს არ ეუბნება არც 3.9.% ხარჯისა მშპ-სთან, არც 4.4%. ადამიანურ ენაზე ამ რიცხვებით ჟონგლიორობა ნიშნავს ერთ რამეს, წელს მთავრობა არ აპირებს რამე მოიკლოს საკუთარი ჯიბიდან ხოლო მომავალ წელს, უბრალოდ ეს პროცენტი შემცირდება იმის ხარჯზე, რომ მთავრობა შეეცდება, რომ აღარ გაიზარდოს საკუთარი ხელფასი, პრემია და დანამატი“. 

ემზარ კვიციანი:  „- ამხელა ძალა ამ არასამთავრობოებს, რომ უკვე გაძალებენ დააყენოთ მინისტრი, გადააყენოთ მინისტრი. სამარცხვინოა ძალიან. კარგია ძალიან, თეა წულუკიანმა ეტყობა რაღაც გამოასწორა, წამოვიდა უკვე უკეთესობისკენ, ეროვნულობისკენ და იმიტომ უნდათ გადადგომა მაგისი. გამოცოცხლდით  პატარა და გამოაცოცხლეთ ხელისუფლება. სწორედ ეს არასამთავრობოები არიან, რომლებიც უნიათოს ხდიან ხელისუფლებას. არ აძლევენ საშუალებას მუშაობის იმიტომ, რომ ეშინიათ. რა გააკეთონ არ იციან. ხვალ გააგდებენ სამსახურიდან არასამთავრობოები. ბოკერია, რომ დაკითხავს წარმოიდგინე. უამრავი პროკურორია მოსაშორებელი, რომლებიც სამართლიანობის აღდგენას უშლის ხელს... გაიჟღერა აქ კიდევ ერთხელ თეა წულუკიანის სახელმა და გვარმა და არასამთავრობოები, რატომ აქვთ ამხელა ხელისუფლება და ამხელა ძალა ამ არასამთავრობოებს, რომ უკვე გაძალებენ, დააყენოთ მინისტრი, გადააყენოთ მინისტრი“. 

სერგო რატიანი: „ - თქვენ არ გაგაჩნიათ არანაირი ხედვა და მეორე, ასეთი შეერთება შეიძლება ჰქონდეს და ასეთი პათოსი შეიძლება ჰქონდეს ეფექტურ მთავრობას. მთავრობა, რომელიც მუშაობს ერთიანად და არის კოორდინირებული. არასოდეს „ქართული ოცნების“ არც ერთი ხელისუფლება, არც ერთი მთავრობა არ ყოფილა ეფექტური. პირიქით, თქვენი სავიზიტო ბარათი არის უუნარობა და ამ შემთხვევაში ეს კიდევ უფრო გაართულებს სიტუაციას. განათლების მიმართულებით მე ჩამოგითვლით რამდენი პრობლემები გაქვთ და მე ვერ წარმომიდგენია ამას, რომ დაემატება სხვა მიმართულებები როგორ  უნდა გადაწყვიტოთ“.

ოპოზიციას უმრავლესობაში უპასუხეს.

არჩილ თალაკვაძე: „ - მთავარი მიზანი ამ რეფორმის არის, რომ მთავრობა გახდეს უფრო ოპერატიული და უფრო სწრაფად მივიდეს ის გადაწყვეტილებები, რომელსაც პრემიერ-მინისტრი და მთავრობა იღებს მოქალაქეებამე. ნუ გავუსწრებთ მოვლენებს და ნუ ეცდებით, რომ განცხადებები, რომელიც მომზადებული გაქვთ, წინმსწრებად გააკეთოთ. ეგ არის შემდგომი განცხადებები. ანუ შემდეგ სხდომებზე უნდა გააკეთოთ. მე მგონი თქვენ არ გაქვთ ხედვა ან საერთოდ არ მოგისმენიათ რა არგუმენტებზე იყო საუბარი. თუ ხედვა გაინტერესებთ, ხედვა არის ის, რომ ამ სამინისტროების  გაერთიანება ხდება ადამიანური კაპიტალის, ადამიანური რესურსის განვითარების გარშემო. თუ მეტი არგუმენტები გჭირდებათ, მობრძანდით და გაგაცნობთ უმრავლესობის ოფისში.“ 

რომან კაკულია: „ - ერთი რჩევა მინდა მივცე პრემიერს მომავალი რეორგანიზაციის პროცესში. მე ძალიან ბევრ სტრუქტურაში მიმუშავია და შეკითხვები რომ არ იყოს, მინდა განსაკუთრებული მნიშვნელობა მიენიჭოს ზოგ შემთხვევაში, თაროზე შემოდებულ დოკუმენტებს, რომლებსაც მთავრობის სტრუქტურის დებულება ჰქვია. ძალიან კარგი შანის გვაქვს, ძალიან კვალიფიციურად მოვამზადოთ ამ სამინისტროების გაერთიანებების დებულებები, სადაც სწორედ ადექვატურობა მიზნებისა შეიძლება იქნას გამოჩენილი.“ 

გედევან ფოფხაძე: „ - მაგ საკითხთან მიმართებაში ასეთ აქცენტებს არ გავაკეთებდი. როდესაც პრემიერი ცდილობს თავისი გუნდის ფორმირებას და ცდილობს, რომ  ყველაზე ოპტიმალური კანდიდატურები გამონახოს, ეს თავისთავად  აბსოლუტურად სწორი და ლოგიკურია. მაინცდამაინც თავის ნათესავებში და ვიწრო საძმაკაცოში ხომ არ უნდა ეძებდეს?!  მიმაჩნია, რომ თეა წულუკიანის წასვლა-არწასვლა არის ოპოზიციის რევანშისტულად განწყობილი ნაწილის დღის წესრიგი, ეს არ არის ჩვენი დღის წესრიგი. მიმაჩნია, რომ  თეა წულუკიანის გარეშე წარმოდგენილი მთავრობა იქნება უფრო ხარვეზიანი.“
გია ვოლსკი: „ - ბევრი ღირსეული ქართველი,  გამოჩენილ პოზიციაზე მუშაობს საზღვარგარეთ, აქვთ გამოცდილება და აქვს  პატრიტიზმის განცდა, რომელიც უნდა ჰქონდეს  მთავრობის წევრს.  რამდენად მოხვდებიან ეგეთი ადამიანები მთავრობის შემადგენლობაში, ჩემთვის ჯერჯერობით უცნობია.“ 
დავით მათიკაშვილი: “ - განათლების და ახლაგაზრდობის მიმართულებით პრემიერ-მინისტრის განწყობა და სულისკვეთება არის ის, რომ უნდა მოხდეს მნიშვნელოვანი ინვესტიციების განხორცილება განათლებაში. ჩვენი ახალგაზრდობა წარმოადგენს საქართველოს მომავალს, ამიტომ არ უნდა იქნეს დაშურებული არცერთი კაპიკი, არცერთი  ეფექტური ნაბიჯი, რომელიც ამ კუთხით ჩვენ წინ წაგვწევს და მიგვაახლოვებს ევროპულ სტანდარტთან.”
პრემიერის განცხადებით, ქვეყანას მიწის ახალი რეფორმა სჭირდება („მაესტრო“)

მამუკა ბახტაძის თქმით, ცვლილებებმა სრულფასოვანი მომგებიანი ეკონომიკური სექტორის შექმნას უნდა შეუწყოს ხელი. 
მამუკა ბახტაძე: „ - ჩვენ აუცილებლად გვჭირდება ახალი მიწის რეფორმა. ის არსებული მდგომარეობა რაც ჩვენ გვაქვს ამ მიმართულებით, ის ვერ უზრუნველყოფს ჩვენი სოფლის მეურნეობის პოტენციალის სრულფასოვან ათვისებას.“
სოფლის მეურნეობის ყოფილი მინისტრი დასამუშავებელი მიწების მფლობელებისთვის ვალდებულებების დაკისრების აუცილებლობაზე ამახვილებს ყურადღებას. შესაბამისი კანონის საკომიტეტო მოსმენები მალე დაიწყება.

ოთარ დანელია: „ - ძალიან მკაცრ მიდგომას იმ პირთა მიმართებაში, რომელთაც აქვთ მიწის ნაკვეთები და საერთოდ არ ამუშავებენ და იყო შემთხვევები, როდესაც საერთოდ არც კი იციან სად არის ის მიწის ნაკვეთები, ნანახიც კი არ აქვთ. საქართველოს მოქალაქეები, რომლებსაც აქვთ მიწის ნაკვეთები, შესაბამისად არ ამუშავებენ სასოფლო სამეურნეო დანიშნულებით ისინი ვალდებულნი იქნებიან ან დაამუშავონ, ან იჯარით გასცენ, ან ჩააბრუნონ ეს აქტივი ისევ სოფლის მეურნეობის საკეთილდღეოდ.“
სპეციალისტები ფიქრობენ, რომ ქვეყანაში მიწების რეგისტრაცია კვლავ მნიშვნელოვანი გამოწვევაა. მართალია, თითქმის ორი წელია მიწების გამარტივებული რეგისტრაციის პროგრამა მიმდინარეობს, თუმცა მკვლევარები გადადგმულ ნაბიჯებს არაეფექტიანად მიიჩნევენ. მათი მთავარი რეკომენდაცია მიწების სისტემური რეგისტრაციის დაწყებაა.

თეო ზაქარაშვილი: „ - აქ აუცილებელია, რომ სახელმწიფო თვითონ მივიდეს თვითოეულ მოქალაქესთან, დაეხმაროს მას თავისი საკუთრების აზომვაში, დარეგისტრირებაში, დოკუმენტების მოძიებაში და ასე ნაბიჯ-ნაბიჯ რამოდენიმე რეგიონიდან ერთდროულად, ან ერთი რეგიონიდან უნდა დავიწყოთ და საბოლოოდ საქართველოს მთელი ტერიტორია უნდა დავარეგისტრიროთ. წინააღმდეგ შემთხვევაში გვექნება იგივე სიტუაცია დახარჯული ფული და წარუმატებელი რეფორმა.“
რატი კოჭლამაზაშვილი: „ - ეს არ არის ერთ დღეში და ორ დღეში გაკეთებადი რეფორმა ეს მოითხოვს სამ ხუთ წლიან პერიოდს, ასევე გარკვეულ თანხებთან არის დაკავშირებული, მაგრამ კარგად უნდა გვესმოდეს, რომ სოფლის მეურნეობის განვითარებისათვის , ქვეყანაში ეკონომიკის განვითარებისთვის ძალიან მნიშვნელოვანია კარგი სრულყოფილი მიწის ბაზრის ჩამოყალიბება, რომლის ერთ ერთი ფუდამენტური საფუძველი გახლავთ სრულყოფილი მიწების რეგისტრაცია.“
ცნობილია, რომ  მიწის გამარტივებული რეგისტრაციის 2016 წელს დაწყებული პროგრამა წლის ბოლომდე გაგრძელდება. პროექტის ფარგლებში ამ დრომდე ნახევარ მილიონამდე მიწის ნაკვეთი დარეგისტრირდა, თუმცა დაუზუსტებელია, რა წილი უკავიათ მათ ქვეყნის მასშტაბით არსებული დაურეგისტრირებელი მიწის საერთო ფართში.
ოთხოზორია-ტატუნაშვილის სია//მამუკა ბახტაძის განცხადებით,  სია გაფართოვდება და მასში აუცილებლად მოხვდება ყველა ჯალათი 

როგორც მამუკა ბახტაძემ აღნიშნა, პირველ ეტაპზე, სიაში 33 ადამიანია, თუმცა, ის გაფართოვდება. ოთხოზორია-ტატუნაშვილის სიასთან დაკავშირებით განცხადებები გააკეთეს მინისტრებმაც.

მამუკა ბახტაძე: „ - 33-ვე ადამიანს ბრალი ედება უმძიმეს დანაშაულებში საქართველოს მოქალაქეების წინააღმდეგ და ამავე დროს, ჩვენ განვაცხადეთ, რომ ეს არის სია, რომელიც აუცილებლად გაფართოვდება.გარდა იმ ადამიანებისა, ვინც თქვენ დაასახელეთ, რომლებსაც რა თქმა უნდა, ჭირდება შესაბამისი ორგანოების დასკვნები და სამართალდამცავი ორგანოები 24 საათი მუშაობენ ამ თემაზე, არამარტო უშუალო შემსრულებლები, არამედ ის ადამიანები, რომლებმაც მათ ხელი დააფარეს, ისინიც მოხვდებიან ამ სიაში. მინდა, ყველას შეგახსენოთ, რომ ეს არის პირველი ნაბიჯი, რომელიც ქართულმა სახელმწიფომ გადადგა ამ მიმართულებით. ბუნებრივია, ეს სია გაფართოვდება, დაიხვეწება და მასში ყველა ჯალათი აუცილებლად მოხვდება.“ 
სიასთან დაკავშირებით განცხადებები გაკეთდა აღმასრულებელ ხელისუფლებაშიც.
გიორგი გახარია: „ - ეს სია არის ცოცხალი პროცესი, ეს იქნება მუდმივად. რომელი სიაა დახურული, ყველა სია მოვლენების განვითარებიდან გამომდინარე, ხან ემატება, ხან შეიძლება ვინმე გამოაკლდეს. ამიტომ, სიასთან მიმართებაში მოგეხცსენებათ რლომ ამ სიის 1-ლი განხილვა იყო. ეს სია პარლამენტში ჯერ არ მოხვედრილა, პარლამენტში წავა და იქ გავაგრძელებთ მსჯელობას“. 

ქეთევან ციხელაშვილი: „ - მტკიცებულება, რომელიც გამოდგებოდა იმისთვის, რომ საქმე დაიხუროს, ასეთი ჩვენს სმართალდამცავებს არ აქვთ, ბუნებრივია ამიტომ ამ ადმიანების სახელები მოხდვა ამ სიაში, მათი ბრალეულობა, თუ ზოგიერთ შემთხვევაში, მსჯავრდებყულობა იქნეს დაფიქსირებული.“ 

სოზარ სუბარი: „ - ოკუპირებული ტერიტორიები, რომელთანაც არ არსებობს სამართლებრივი ურთიერთობა, სანამ არ იქნება დოკუმენტურად დადასტურებული ცნობა მათი გარდაცვალების შესახებ, მიუხედავად იმისა, თუ რა ვიცით ჩვენ, მანამდე სისხლის სამართლის საქმეები არ წყდება და შესაბამისად, პარლამენტის დადგენილება გვავალდებულებს, რომ, ყველა ეს ადამიანი შევიდეს სიაში.“ 
დავით ზალკალიანის განცხადებით, ტატუნაშვილი-ოთხოზორიას სია ჟენევის ფორმატს საფრთხეს არ უქმნის

ამის შესახებ საქართველოს საგარეო საქმეთა მინისტრმა დავით ზალკალიანმა ოკუპირებული აფხაზეთის ე.წ. საგარეო საქმეთა სამინისტროს მიერ გავრცელებული განცხადების კომენტირებისას აღნიშნა. საგარეო საქმეთა მინისტრის თქმით, კონფლიქტის მოგვარების მშვიდობიანი გზით გადაჭრას რუსეთისა და ოკუპირებული ტერიტორიების დე ფაქტო წარმომადგენლების დესტრუქციული ქმედება უქმნის საფრთხეს, “ტატუნაშვილი-ოთხოზორიას სია” კი  ოკუპირებულ ტერიტორიებზე უკანონო ქმედებების აღმოფხვრას ემსახურება.შეგახსენებთ, რომ  ოკუპირებული აფხაზეთის დე ფაქტო საგარეო უწყებამ  “ტატუნაშვილი-ოთხოზორიას სიაში” 33 პირის შეყვანაზე შეშფოთება გამოთქვა, ქართულ მხარეს დესტრუქციული ნაბიჯების გადადგმაში დასდო ბრალი და განაცხადა, რომ აღნიშნულმა ზომებმა, შესაძლოა, ჟენევის დისკუსიებს საფრთხე შეუქმნას.
ევროპული საქართველო  ხელისუფლებას ტატუნაშვილი-ოთხოზორიას სიის განვრცობისკენ მოუწოდებს 

ამის შესახებ ბრიფინგი სერგი კაპანაძემ გამართა. მან განაცხადა, რომ სამწუხაროდ, სიაში რუსეთის ფედერაციის არცერთი მოქალაქე არ არის შეყვანილი. ევროპულ საქართველოს გამოეხმაურა პარლამენტის ადამიანის უფლებათა დაცვის კომიტეტის თავმჯდომარე სოფო კილაძე, რომლის თქმით, ხელისუფლება მზად არის, ოპოზიციის წარდგენის შემთხვევაში, “ტატუნაშვილი-ოთხოზორიას სიაში” შესაყვანი სავარაუდო კანდიდატები განიხილოს.

სერგი კაპანაძე: „ - ჩვენ გვაქვს ძალიან დიდი იმედი და მოვუწოდებთ ხელისუფლებას, რომ უფრო მეტი პასუხისმგებლობით მიუდგეს ამ სიას, განავრცოს ეს სია, შეიყვანოს მასი კონკრეტუალდ, რუსეთის ფედერაციის მოქალაქეები და ეს პასუხისმგებლობა იყოს უფრო მეტი ვიდრე არის დღეს, მათ შორის ერთ-ერთი გამოვლინება ასევე ამ გარკვეული უპასუხისმგებლო დამოკიდებულებისა არის ისიც, რომ ამ სიაში სამწუხაროდ, ასევე არიან შეყვანილი ადამიანები, რომლებიც არიან გარდაცვლილები“. 
ოპოზიციამ დასვა შეკითხვა, რატომ არ  მოხვდნენ ამ სიაში რუსეთის ფედერაციის ის მოქალაქეები, რომელთა დანაშაულიც საკმაოდ ბევრ საქმეში იკვეთება. 

ირმა ნადირაშვილი: „ - წარმოგიდგენიათ, რა ეფექტს იქონიებს თუნდაც ამ ევროკავშირის წევრი სახელმწიფოებისთვის, როდესაც აღმოაჩენენ, რომ სიაში არიან შეყვანილი გარდაცვლილი ადამიანები. აქ აუცილებელია იმ უწყებას, რომელიც პასუხისმგებელია ამ სიის შედგენაზე, რომელიც გულგრლად მიუდგა ამ საქმეს და მიუდგა როგორც საბჭოთა კავშირის დროს იყო, მიდიოდი სამსახურში და ტაბელს აბრუნებდი, ასეთი პრინციპით არის შედგენილი ეს სია. თუ უმრავლესობას პოლიტიკური თავმოყვარეობა გაგაჩნიათ, აუცილებლად ის უწყება, რომელიც არის პასუხისმგებელი ამ სისის შედგენაში, უნდა მოვიდეს პარლამენტში და აგვიხსნას, როგორ არ მოხვდნენ ამ სიაში ან რუსეთის მოქალაქეები ან როგორ მოხვდნენ დიდი ხნის წინ გარდაცვლილი ადამიანები. 

რომან გოცირიძე: „ - გარდაცვლილ ადამიანებს ჩვენ უცხოეთში შესვლას ვუკრძალავთ და სავიზო და ფინანსური სანქციების დაწესებას ვითხოვთ მათ მიმართ. 2 საკითხია გადასაწყვეტი  - პირველი, რეზოლუციიდან უნდა ამოვიღოთ ეს შეზღუდვა და მხოლოდ ბრალდებულებსა და მსჯავრდებულებს არ უნდა ეხებოდეს, სია უნდა იყოს უფრო ფართე და ნურავის ეგონება, რომ ეს სია არის  სისხლის სამართლებრივი დევნის სტრუქტურა თუ მექანიზმი. სია არის პოლიტიკური აქტი, ამიტომ ჩვენი წინადადებაა, რომ სასწრაფოდ იქნას გადახედილი პარლამენტის რეზოლუცია და ამ სიაში რეალურად იყვნენ შეყვანილი დამნაშავეები, მათ შორის რუსეთის მოქალაქეები.“
ოპოზიციას უმრავლესობაში უპასუხეს.
სოფიო კილაძე: „ - თუ ოპოზიციის მხრიდან იქნება შესაბამისი სახელები და გვარები დასახელებული, ვინც ამ კონტექსტში ჯდება, ბუნებრივია, ჩვენ ამას გავითვალისწინებთ. ანუ ჩვენთვის მთავარია პასუხისგებაში მიეცეს ყველა ის ადამიანი, რომელსაც კონკრეტული დანაშაული მიუძღვის ჩვენი მოქალაქეების და ზოგადად, ქართველების მიმართ... ბუნებრივია, გავაგრძელებთ ამ სიის დახვეწაზე  მუშაობას, თუმცა რაც შეეხება გარდაცვლილ პირთა ჩასმას ამ სიაში,  სანამ ჩვენ არ გვექნება დადასტურებული ინფორმაცია, რომ კონკრეტული პირები არიან გარდაცვლილები, ჩვენ ამ ადამიანებს ვერ ამოვიღებთ სიიდან, ამას სჭირდება მუშაობა. ოპოზიციის ნაწილი ძალიან ხშირად არის შემჩნეული, რომ ავრცელებს ცრუ ინფორმაციას. თუ რამე მტკიცებულება არის იმისა, რომ  კონკრეტული გარდაცვლილი პირები არიან სიაში ცასმულები,  ბუნებრივია, ჩვენ ამაზე ვიმუშავებთ და საბოლოოდ მივიღებთ სრულყოფილ, დახვეწილ სიას, ისეთს, სადაც თითოეული ადამიანი, ვინც დანაშაული ჩაიდინა, იქნება დასჯილი და მათ შორის არცერთი ქვეყნის, არც რუსეთის მოქალაქეები განმონაკლისები არ  იქნებაინ. 
ნინო ბურჯანაძე გახარიას ბოდიშის მოხდას ურჩევს 
საქართველოს ხელისუფლების მიერ შედგენილ ოთხოზორია-ტატუნაშვილის სიას აკრიტიკებს ნინო ბურჯანაძე. გაერთიანებული დემოკრატიული მოძრაობის ლიდერი აცხადებს, რომ სიაში გარდაცვლილი ადამიანების შეყვანით მთავრობამ კომიკურ სიტუაციაში ჩაიგდო თავი. ბურჯანაძის თქმით, სია ქმედითი ვერ იქნება, რადგან მასში ის ადამიანები ვერ მოხვდნენ, ვისაც ეთნიკური ქართველების წინაშე აქვს დანაშაული ჩადენილი. 

 ნინო ნინო ბურჯანაძე: „ - გაცილებით უფრო დიდი ტრაგედიაა ის, რაც ჩვენ ვიხილეთ შემდეგ შესაბამისი მინისტრების კომენტარების სახით. როდესაც მინისტრები გვიმტკიცებენ, რომ კი გვქონდა თურმე ინფორმაცია, რომ ეს ხალხი გარდაცვლილია, მაგრამ მტკიცებულებები არ გვქონდა. უკაცრავად, დაკრძალვას არ დავსწრებივართ? ძალიან დიდი გონორით ლაპარაკობდა შინაგან საქმეთა მინისტრი - სია მოძრავიაო. ეს რას ნიშნავს ბატონო მინისტრო? რომ ზოგი მოძრავია ანუ ცოცხალი ადამიანი იქნება სიაში და ზოგი უძრავი, ანუ გარდაცვლილი? ძალიან სირცხვილია, ბოდიში მაინც მოიხადეთ, თქვით, რომ შეგეშალათ“.
ექსპერტები მიიჩნევენ, რომ სია ქმედითი უნდა იყოს და ამისათვის ხელისუფლებამ და ოპოზიციამ ინტენსიურად უნდა იმუშაოს

პაატა ზაქარეიშვილი: „ - თუ ფორმალურად ვეძებთ რუსეთის მოქალაქეს, შეიძლება, უმრავლესობა რუსეთის მოქალაქე აღმოჩნდეს. როგორც ცხინვალში, ასევე სოხუმში ყველას აქვს რუსეთის მოქალაქეობა. მაგრამ რუსეთში მცხოვრები ჩინოვნიკი იქ არ არის. თუ დადასტურდება, რომ იქ ერთი ადამიანიც კი ცოცხალი არ არის, ეს იქნება ძალიან დიდი მინუსი შემდგენელებისა. მინუსი რა არის ამ სიის. დავუშვათ, რომელიმე მათგანი აღმოჩნდა უცხოეთში და ინტერპოლმა ჩვენი მოთხოვნით, ამ სიის შესაბამისად, დააპატიმრა ისინი, თუ აღმოჩნდა, რომ არ არსებობს მტკიცებულება, რომ ეს ადამიანები ნამდვილად არიან მკვლელები, თუ ისინი გაათავისუფლეს, მაშინ მიიღებს პირველ სერიოზულ დარტყმას ეს სია. მაშინ აღმოჩნდება, რომ სია არის ხელოვნურად შექმნილი.“ 

გიორგი რუხაძე: „ - იმ ადამიანებთან ერთად, ვინც მართლა დანაშაული ჩაიდინეს, მნიშვნელოვანია, რომ სიაში შევიდეს ის ხალხი, რომელმაც ხელი შეუწყო თავიანთი პოლიტიკური თუ საზოგადოებრივ მოღვაწეობით ამ დანაშაულს. ლაპარაკია დე ფაქტო პოლიტიკოსებსა და თუ რუსეთის მოქალაქეებსა და პოლიტიკოსებზე. მეორე ნაწილია - საქართველოს ხელისუფლებამ ოპოზიციასთან ერთად ძალიან ინტენსიურად უნდა  იმუშაოს  საერთაშორისო საზოგადოებასთან პოლიტიკურ დონეზე და არა ტექნიკურ დონეზე, რომ  ასეთ შეთანხმებას მიაღწიოს, რომ რეალურად, სანქციები იყოს ქმედითი“. 

ნოდარ ხარშილაძე: „ - ეს სია მხოლოდ იმის გამო, რომ ქაღალდი არსებობდეს, საქმეს არ გამოადგება.  ყველაზე მნიშვნელოვანი, რომ  პოლიტიკაში ვიმუშაოთ. ამ სიაში ავიყვანოთ ყველა ის ადამიანი, რომელიც ამა თუ იმ ფორმით დღეს არის დაკავებული ადგილობრივი მოსახლეობის დევნით ეთნიკური ან რაიმე სხვა ნიშნით. 
შოთა უტიაშვილი: „ - ეს სია კიდევ უფრო მრავალრიცხოვანი უნდა გახდეს და კიდევ უფრო მეტი უნდა ვიმუშაოთ საერთაშორისო მხარდაჭერის მოსაპოვებლად. ყველა ადამიანზე, რომელზეც არის მტკიცებულებები, რომ მან ჩაიდინა დანაშაული ეთნიკური ნიშნით მათ შორის ქართველების წინააღმდეგ, უნდა მოხდეს ამ სიაში“.

აშშ-ის წარმომადგენელთა პალატაში საქართველოს მხარდამჭერი აქტის კანონპროექტი წარადგინეს//ირაკლი კობახიძე ვაშინგტონში იმყოფება
პროექტი კონგრესმენებმა ტედ პომ და ჯერი კონოლიმ  წარადგინეს. აქტი ითვალისწინებს საქართველოს მხარდაჭერას, მათ შორის ნატო-ში ინტეგრაციის, ტერიტორიული მთლიანობისა და სუვერენიტეტის საკითხებში. კანონპროექტი გმობს რუსეთის მიერ საქართველოს ტერიტორიების ოკუპაციას. საქართველოს მოქალაქეების წინააღმდეგ ჩადენილი დანაშაულებისთვის სანქციები შესაძლოა აშშ-მაც დააწესოს. დოკუმენტში  განსაკუთრებული ყურადღება აშშ-საქართველოს შორის თავდაცვის და უსაფრთხოების სფეროში თანამშრომლობას ეთმობა. აქტის თანახმად, აშშ-ს სახელმწიფო მდივანს საქართველოსთან  თანამშრომლობის მომავალი 5 წლის სტრატეგიის წარდგენა ევალება. კანონპროექტით კონგრესი აშშ-ის საბჭოს წარომადგენელს მოუწოდებს, გადადგას ქმედითი ნაბიჯები საქართველოსთან თავისუფალი ვაჭრობის შეთანხმებაზე მოლაპარაკების დაწყების მიმართულებით. 
საქართველოს პარალამენტის თავმჯდომარე, ირაკლი კობახიძე, რომელიც ვაშინგტონში იმყოფება, ამერიკის კონგრესის დემოკრატიული პარტნიორობის თანათავმჯდომარეებს, პიტერ როსკამსა და დევიდ პრაისს შეხვდა. შეხვედრაზე საუბარი შეეხო მათ მიერ ინიცირებულ ორპარტიულ წერილს, რომლითაც კონგრესმენები ამერიკის სავაჭრო წარმომადგენელს საქართველოსთან თავისუფალი ვაჭრობის შესახებ შეთანხმების გაფორმებისკენ მოუწოდებენ. პარლამენტის თავმჯდომარემ კონგრესმენებს ინიციატივისთვის მადლობა გადაუხადა. 
ირაკლი კობახიძე აშშ-ს კონგრესის  წარმომადგენელთა პალატის სპიკერს პოლ რაიანი შეხვდა. შეხვედრაზე, რომელსაც უკრაინის, მოლდოვას, ლიეტუვისა და პოლონეთის პარლამენტის თავმჯდომარეებიც ესწრებოდნენ ორმხრივ და მრავალმხივ ფორმატებში თანამშრომლობის კიდევ უფრო გაღრმავების შესახებ ისაუბრეს. ყურადღება გამახვილდა საქართველო-მოლდოვა-უკრაინის საპარლამენტო ასამბლეის როლსა და  ასამბლეის აშშ-ს კონგრესთან მჭიდრო თანამშრომლობის მნიშვნელობაზე.

ირაკლი კობახიძემ ჟურნალისტებს განუცხადა, რომ თავისუფალი ვაჭრობის შესახებ შეთანხმები გაფორმება მნიშვნელოვანი გზავნილი იქნება, რომ შტატები საქართველოს მხარდამჭერი და მტკიცე პარტნიორია. 
ირაკლი კობახიძე: „ - ეს არის ნამდვილად ისტორიული მოვლენა, პირველად ხდება, როდესაც ასეთი აქტი შედის ჩვენი მეგობრების ინიციატივით ამერიკის კონგრესში. ამ დოკუმენტში არის ასახული ჩვენი გამოწვევები და არის გამოხატული ძალიან მკაფიო მხარდაჭერა ყველა მიმართულებით... დღეს გვქონდა შეხვედრა ხუთის პარლამენტის თავმჯდომარეს სპიკერ რაიანთან. ამ შეხვედრაზე ჩვენ ვისაბრეთ, როგორც ორმხრივ თანამშრომლობაზე, ასევე თანამშრომლობის პერსპექტივებზე აშშ-თან, ასევე ვისაუბრეთ თანამშრომლობის მრავალმხრივ ფორმატებზეც. ჩვენ გავაცანით ჩვენი თანამშრომლობის გამოცდილება, რეგიონალურ თანამშრომლობას ვგულისხმობ და ვისაუბრეთ იმაზე თუ რამდენად მნიშვნელოვანია ამერიკის მხარდაჭერა, როგორც თვითოეული ქვეყნის მიმართ, ასევე ზოგადად რეგიონის მიმართ. აშშ ასრულებს უმნიშვნელოვანეს როლს ჩვენს რეგიონში უსაფრთხოებისა და სტაბილურობის უზრუნველყოფის თვალსაზრისით“.
დავით ბაქრაძე: „ - ვფიქრობთ, რომ  პოლიტიკური მხარდაჭერის გზავნილი, რომელიც ჩვენ მოვისმინეთ  კონგრესისგან, 30-მა კონგრესმენმა ბოლო ერთი თვის ვადაში მოაწერა ხელი. ეს რა თქმა უნდა, გამოხატულებაა ორპარტიული მხცარდაჭერისა თავისუფალი ვაჭრობისა და ზოგადად, ვაჭრობის გაღრმავების თვალსაზრისით. არის სწორედ პოლიტიკური გზავნილი და ის ძალიან  მკაფიო  არგუმენტებს სთავაზობს ასევე აშშ-ის სავაჭრო წარმომადგენლობის, თუ რატომ არის  ეს მნიშვნელოვანი ორივე ქვეყნისთვის“. 

ტედ პო:  „ - ჯერი  ქონოლიმ და მე დღეს წარმოვადგიენთ ეს კანონპროექტი. ეს არის რეზოლუცია, რომელიც აჩვენებს  აშშ-ის აბსოლიტურ მხარდაჭერას საქართველოს მიმართ, ასევე ჩვენს პოზიციას, რომ  საქართველო ნატოს წევრი უნდა იყოს.  კონგრესი მკაფიოდ უნდა გამოხატავდეს საქართველოსა და მისი დამოუკიდებლობის მიმართ ჩვენს ვალდებულებებს. ასევე ხაზს უსვამდეს, რომ საქართველოს ნაწილი ოკუპირებულია უცხო ძალის - რუსეთის მიერ. ეს მიუღებელია და შეერთებული შტატები არ იზიარებს რუსების მიერ საქართველოს ტერიტორიების ერთი-მესამედის წაღებას. ვიმედოვნებთ რეზოლუცია დამტკიცდება და ეს იქნება საქართველოსა და აშშ-ს ერთიანობის კარგი ნიშანი“. 

პრესრელიზში, რომელიც კონგრესმენ ტედ პოს ოფისმა გაავრცელა, პირდაპირ არის ნათქვამი, რომ სანქციები უნდა იყოს გათვალისწინებული რუსი მონაწილეების წინააღმდეგ ოკუპირებულ ტერიტორიებზე - სამხრეთ ოსეთსა და აფხაზეთში, რომლებიც არიან დაკავშირებულები ადამიანის უფლებების სერიოზულ დარღვევებთან:

„პრეზიდენტი სანქციებს უწესებს უცხოელ პირებს, რომლებიც რუსეთის ფედერაციის მიერ ძალისმიერი მეთოდით ოკუპირებულ რეგიონებში, აფხაზეთსა და სამხრეთ ოსეთში, თანამონაწილე არიან ან პასუხისმგებლობა ეკისრებათ ბრძანების გაცემაზე, გაკონტროლებაზე ან მითითებების გაცემაზე ადამიანის უფლებების სერიოზულ დარღვევებთან დაკავშირებით, ასევე უწესებს სანქციებს იმ უცხოელ პირებსაც, რომლებიც ამ დანაშაულის ჩამდენებს მატერიალურად ეხმარებიან, აფინანსებენ ან უზრუნველყოფენ მათ ფინანსურ, მატერიალურ და ტექნოლოგიურ მხარდაჭერას."

პიტერ როსკამი:  “ - პარლამენტის თავმჯდომარესთან საოცრად კარგი შეხვედრა გვქონდა და კიდევ ერთხელ გავუსვით ხაზი ამერიკა-საქართველოს ურთიერთობას, რომელიც ძალიან ძლიერია და გვინდა, კიდევ უფრო გავაღრმავოთ.  ერთი საკითხი, რომელზე მუშაობის გამოც კონგრესმენ ფრაისთან ერთად მოხარული ვარ, არის ის, რომ გავუწიო მხარდაჭერა ამერიკა-საქართველოს თავისუფალი ვაჭრობის  შეთანხმებას.  გვჯერა, რომ ვაჭრობა მნიშვნელოვანია ეკონომიკური თვალსაზრისით და გარდა ამისა, ის კიდევ უფრო დაახლოვებს ჩვენს ორ ქვეყანას. კარგია შეერთებული შტატებისთვის და საქართველოსთვის, რომ სავაჭრო ბარიერები შემცირდება და გვექნება არა მხოლოდ სავაჭრო ურთიერთობები, არამედ უფრო ძლიერი პოლიტიკური და სტრატეგიული ალიანსი.“

დევიდ პრაისი: “ - გვსურს, გავაგრძელოთ ურთიერთობა და გავხდეთ სხვა ამერიკული პოლიტიკის მხარდამჭერები, რომლებიც ხელს შეუწყობს საქართველოს და კიდევ უფრო გააფართოებს ორმხრივ ურთიერთობას. ვაჭრობა ნამდვილად არის ამ პოლიტიკის სათავეში. ჩვენ გვაქვს სამუშაო. უნდა დავამარცხოთ ბარიერები, რომლებიც არსებობს და იმედი გვაქვს, ეფექტურები ვიქნებით”. 

დავით ზალკალიანი კონგრესში საქართველოს მხარდამჭერი კანონპროექტის წარდგენას უპრეცენდენტოს უწოდებს 
დავით ზალკანიანის შეფასებით, საკანონმდებლო აქტი საქართველოსა და მისი სტრატეგიული პარტნიორის – ამერიკის შეერთებული შტატების თანამშრომლობის თვისობრივად კიდევ უფრო მაღალ დონეზე აყვანის მზაობის დასტურია.

დავით ზალკალიანი: „ - უნდა აღინიშნოს, რომ ეს არის მართლაც ისტრიული აქტი, გამომდინარ იქიდან, რომ ასეთი მოცულობის და ასეთი  შინაარსის საკანონმდებლო მხარდაჭერა საქართველოს არ ჰქონია დამოუკიდებლობის ისტორიის მთელი 25 წლის პერიოდის განმავლობაში და ეს აქტი მოიცავს საქართველოსა და აშშ-ს შორის სტრატეგიული პარტნიორობის ყველა ძირითად მიმართულებას.
კომენტარი გააკეთა სოზარ სუბარმაც.

სოზარ სუბარი: „ - უმთავრესი არის მხარდაჭერა საქართველოს ტერიტორიული მთლიანობის, ოკუპაციის დაგმობა, არის ოკუპირებულ ტერიტორიებზე ადამიანის უფლებების დარღვევის ძალიან მკაცრი განსჯა და ამავდროულად არის ხაზგასმა იმისი და მოწოდება აშშ-ს ადმინისტრაციისადმი, რომ დაეხმაროს საქართველოს“. 

გიორგი აბაშიშვილის განცხადებით,  საქართველოს მხარდაჭერის აქტის კონგრესში წარდგენა საქართველოს პრეზიდენტის ინიციატივის შედეგია 
პრეზიდენტის ადმინისტრაციის უფროსის თქმით, მნიშვნელოვანია, რომ ასეთ მოკლე ვადაში მოხერხდა აღნიშნული საკითხის ინიცირება. მისივე განცხადებით, საქართველო-ამერიკის ურთიერთობა თვისობრივად კიდევ უფრო მაღალ დონეზე გადავა.

გიორგი აბაშიშვილი: „ - საქართველოს პრეზიდენტმა კონგრესში გამოსვლის დროს აღნიშნა, რომ საქართველო არის ამერიკის შეერთებული შტატების განსაკუთრებული პარტნიორი და ის განსაკუთრებულ მხარდაჭერას იმსახურებს. შეგვიძლია ვთქვათ, რომ საქართველოს მხარდაჭერის აქტი სწორედ შეერთებული შტატების მხრიდან საქართველოსადმი განსაკუთრებული დამოკიდებულების გამოხატულებაა. ფაქტია, რომ თვისობრივად კიდევ უფრო უმაღლეს დონეზე გადავა საქართველოს და ამერიკის შეერთებული შტატების ურთიერთობა.“ 
„კურიერის“ ხაზგასმთ, „ამერიკის ისტორიული კანონპროექტი საქართველოში უკვე გახდა დაპირისპირების მიზეზი. ვისი მუშაობის შედეგია, რომ აშშ მიიღებს კანონს, რომლითაც საქართველოს ტერიტორიების ოკუპაციისა და ამ რეგიონებში ადამიანის უფლებების დარღვევების გამო მოსკოვს სანქციებს დაუწესებს. პრეზიდენტი ამბობს, რომ ამერიკელი კონგრესმენები მან დაარწმუნა, ოცნებაში კი ამბობენ, რომ პრეზიდენტის ძალისხმევა არაფერ შუაშია“.
კონგრესის მხარდაჭერა დეპუტატებმა შეაფასეს

გია ვოლსკი: „ - ეს არის ამერიკის კონგრესის მორიგი მხარდაჭერა ორპარტიული, როგორც ყოველთვის. შეიძლება ვთქვათ, რომ გარკვეული წვლილი შეიტანა მისმა დამოკიდებულებამ, მაგრამ ვიზიტებით ეს საკითხი რომ არ წყდება, იცის აბაშიშვილმა. ეს არის ინტენსიური მუშაობის შედეგი, რასაც საქართველოს მთავრობა აწარმოებდა. თუ ამაში წვლილის შეტანა დაკავშირებულია პრეზიდენტის ვიზიტზე, ეს მისასალმებელია.“ 

სოფო ქაცარავა: “ - ორპარტიული მხარდაჭერის კიდევ ერთი მორიგი გამოხატულებაა აშშ-ს მხრიდან. სრულად ეხმიანება იმ რეზოლუაციას, რაც ჩვენმა პარლამენტმა წლის დასაწყისში მიიღო, რაც ეხება ტერიტორიულ მთლიანობას და ყველა იმ პრობლემატურ საკითხს, რაც რეზოლუციაში აისახა და ცხადია, ეს ჩვენი ეროვნული ინტერესების მიმართებაში არის ძალიან მნიშვნელოვანი”. 

ზურაბ ჭიაბერაშვილი : „ - ცოტა ღიმილის მომგვრელი იქნება სახელმწიფო ინსტიტუტებს შორის კონკურენცია, ვისი რა დამსახურებაა იმ პირობებში, როცა ჩვენ ვხედავთ, რომ ბოლო 6 წლის განმავლობაში საქართველოს საკითხი არ არის იმ დონეზე, რაც ჩვენს ეროვნულ ინტერესებს  სჭირდება. ისიც, რომ დღეს ამერიკის კონგრესი კვლავ გვიცხადებს მხარდაჭერას, ესეც არის არა უბრალოდ მთავრობისადმი ან რომელიმე სახელმწიფო შტოსადმი გამოხატული მხარდაჭერა და კეთილი ნება, არამედ ეს არის ქართველი ხალხისადმი მხარდაჭერა და ეს მხარდაჭერა არის ურყევი“.

ნიკა რურუა:  „ - არ აქვს მნიშვნელობა, ვინ მიიწერს ამას,  მთავარია, რომ ეს დადგენილება მიიღო ორპარტიული. ძალიან მნიშვნელოვანია კონგრესის ამ დეკლარაციის დრო, რადგან ეს ხდება ტრამპი-პუტინის შეხვედრის წინ. ამიტომ ჩვენმა საგარეო უწყებამ ასეთი თუ გვყავს საერთოდ, პრეზიდენტმა და ყველამ, ვისაც სიტყვის მიწვდენა შეუძლია შეერთებულ შტატებში, უნდა მივაწოდოთ ადმინისტრაციას მკაფიო სათქმელი, რომ უკრაინის, ყირიმის, აღმოსავლეთ უკრაინაში პუტინის დანაშაულებების ჩამოთვლისას, რომელსაც აუცილებლად შეეხება პრეზიდენტი ტრამპი, აუცილებლად მოიხსენიოს ჩვენი მიმდინარე ოკუპაცია, იმიტომ რომ, სადაც უკრაინას ახსენებენ იქ საქართველოს აღარ ახსენებენ და ეს ივანიშვილმა გააკეთა, რომელმაც თქვა, რომ საქართველო განხეთქილების ვაშლი აღარ უნდა იყოს რუსეთსა და დასავლეთს შორისო.“
ევროპარლამენტი მხარს უჭერს სანქციების პოლიტიკას (რუსთავი-2)

ევროპარლამენტის პოზიცია  დაფიქსირდა 14 ივნისს საქართველოს ოკუპირებულ ტერიტორიებთან დაკავშირებით მიღებულ რეზოლუციაში. ევროპარლამენტარები ამბობენ, რომ რუსეთთან მიმართებით სანქციები ჯერ კიდევ 2008 წლის შემდეგ უნდა მიეღოთ, თუმცა მაშინ არ იყო სათანადო რეაგირება და ახლა ევროპარლამენტარები თვლიან, რომ ტატუნაშვილი-ოთხოზორიას სია არის ძალიან კარგი საშუალება იმისათვის, რომ ნაბიჯ-ნაბიჯ რუსეთი იქნას დასჯილი და დაისაჯონ საოკუპაციო რეჟიმის წარმომადგენლები, ვინც ჩადიან დანაშაულს სწორედ ოკუპირებულ ტერიტორიაზე. ევროპარლამენტარები ამბობენ, რომ ეს არის პირველი ნაბიჯები და ისინი სანქციების თემაზხე მუშაობას გააგრძელებენ. დეპუტატები მოუწოდებენ ევროკავშირის წევრ ქვეყნებს, შეუერთდენ ევროდეპუტატებს და მხარი დაუჭირონ სანქციებს. 

რებეკა ჰარმსი: „ - რეზოლუციის მიღება ევროპარლამენტის შემდეგ ევრონესტის ანსამბლეაში მეორე მნიშვნელოვანი ნაბიჯი იყო. დოკუმენტში საუაბრია, რომ არსებობს სისტემატური სახე აღმოსავლეთ პარტნიორობის სხვადასხვა ქვეყნის მიმართ. სანქციები საქართველოს ტერიტორიების ოკუპაციისთვის ბევრად ადრე უნდა დაწესებულიყო. რაც უკრაინასთან დაკავშირებით გავაკეთეთ, საქართველოს მიმართაც უნდა გატარებულიყო. იდეა და ინიციატივა სანქციების დაწესებაზე იმ დანაშაულისთვის, რომელსაც ოკუპირებულ ტერიტორიებზე ჩადიან, ნამდვილად კარგია. რუსეთის მოქალაქეებს, რომელთაც სანქციები აქვთ დაწესებული, მოსწონთ დასავლეთში ცხოვრება, ასე რომ გამოდიან დასავლური იდეების, ევროკავშირის წინააღმდეგ, მაგრამ ცხოვრება ოჯახებთან ერთად დასავლეთში სურთ, ასე, რომ პერსონალური სანქციების დაწესებას ნამდვილად აქვს აზრი“.

ანა გომესი: „ - რეზოლუცია გარკვევით აკისრებს პასუხისმგებლობას რუსეთს საქართველოს ტერიტორიების უკანონო ოკუპაციაზე. ეს ვთქვით ჩვენც და საქართველოს ხელისუფლებამაც. რაც შეეხება კონკრეტულად ტატუნაშვილისა და სხვა მოკლული ქართველების საქმეებს, სანქციები პერსონალურად უნდა დაუწესდეთ დამნაშავეებს. უფრო ეფექტურია, როცა ინდივიდუალურად უწესებ სანქციას ადამიანს, რომელსაც პირდაპირ ეკისრებთა პასუხისმგებლობა. ამ ადამიანებზე უნდა გავრცელდეს მოგზაურობის აკრძალვა, ანგარიშების გაყინვა. ეს უფრო ეფექტური გზაა, ვიდრე ზოგადი საქნციების შემოღება რუსეთის წინააღმდეგ. ინდივიდუალური სანქციები მაგალითი იქნება სხვებისთვის. ისინი დაფიქრდებიან, ვიდრე მსგავსს დანაშაულს ჩაიდენენ. მტკივნეული იქნება მათთვის ანგარიშების გაყინვა საზღვარგარეთ და მოგზაურობის აკრძალვაც. კონგრესშიც განიხილავენ მხარი დაუჭირონ სანქციების შემოღებას და დარწმუნებული ვარ, რომ ასეც იქნება“. 

კლერ მუდი: „ - ევროპარლამენტში დამტკიცების შემდეგ რეზოლუციაზე ვისაუბრეთ კომიტეტის შეხვედრაზეც, სადაც კომისიის წარმომადგენელმა აღიარა,თუ რამდენად სერიოზული და სასტიკი შემთხვევები ხდება ოკუპირებულ ტერიტორიებზე. თუ შევხედავთ სიას, მტკიცებულებებს, აშკარა გახდება, რომ შემდგომ ნაბიჯებზეც უნდა ვიფიქროთ.“
როგორც ცნობილია,  2010 წელს ევროპარლამენტმა მიიღო რეზოლუცია ე.წ მაგნიტსკის სიაზე. ის რეზოლუციაც და რეზოლუცია საქართველოს ოკუპირებულ ტერიტორიებზე არის სარეკომენდაციო, თუმცა ევროკავშირის ბევრმა წევრმა ქვეყანამ გაითვალისწინა ეს სია და მაგნიტსკის სია დღეს არის მოქმედი და ძალიან აქტუალური, ამიტომაც ევროდეპუტატები მოუწოდებენ საქართველოს ხელისუფლებას, რომ ბევრად უფრო აქტიურად ითანამშრომლონ ევროკავშირის წევრ ქვეყნებთან ორმხრივ დონეზე იმისათვის, რომ სანქციები რეალობად მალე იქცეს. 

ნატო მხარს უჭერს საქართველოსა და უკრაინის მისწრაფებებს ალიანსში ინტეგრაციის კუთხით („იმედი“)

ამის შესახებ ნატოს გენერალურმა მდივანმა, იენს სტოლტენბერგმა, „დოიჩე ველეს“ ჟურნალისტისთვის მიცემულ ინტერვიუში განაცხადა. მისი თქმით, ნატოში ახალი წევრების მიღებას ალიანსის წევრი 29 ქვეყანა გადაწყვეტს, რაზეც რუსეთი გავლენას ვერ მოახდენს.

იენს სტოლტენბერგი: „ - რუსეთი იყენებს შეიარაღებულ ძალებს მეზობელი ქვეყნების წინააღმდეგ, ჩვენ ეს ვნახეთ საქართველოში, უკრაინაში, რუსეთს ჰყავს ჯარები მოლდოვაშიც. ამ ყველაფრის მიუხედავად, ჩვენ არ გვსურს რუსეთთან ახალი ცივი ომი და ვაპირებთ პოლიტიკური დიალოგის გაგრძელებას, რადგანაც რუსეთი ჩვენი მეზობელი ქვეყანაა და აუცილებელია ურთიერთობის გამოსწორება. რაც შეეხება საქართველოს, უკრაინასა და მოლდოვას, ჩვენ მხარს ვუჭერთ ამ ქვეყნების ევროატლანტიკურ ინტეგრაციას, აქტიურად ვმუშაობთ საქართველოსთან და რეფორმების გატარებაში ვეხმარებით. ასევე, მხარს ვუჭერთ უკრაინას. რაც შეეხება ნატოში გაწევრიანების საკითხს, ამას წყვეტს ალიანსის 29 ქვეყანა და არავის აქვს უფლება, ამ პროცესში ჩაერიოს და ამ საკითხს ვეტო დაადოს. მიუღებელია რუსეთი თავისი გავლენის სფეროებს აყალიბებდეს და წყვეტდეს, როგორ იმოქმედონ მეზობელმა ქვეყნებმა. საქართველოსა და უკრაინის ნატოში გაწევრიანება ალიანსის 29 ქვეყნის გადასაწყვეტია“. 

გალში ინციდენტების პრევენციისა და მათზე რეაგირების მექანიზმის ჯგუფის შეხვედრა ჩაიშალა
სამუშაო ჯგუფის მორიგი შეხვედრა რუსეთის ფედერაციისა და აფხაზეთის დე ფაქტო წარმომადგენლებმა ჩაშალეს. ამის შესახებ გალიდან  დაბრუნების შემდეგ, სუს-ის ანალიტიკური დეპარტამენტის უფროსის მოადგილემ განაცხადა. ირაკლი ანთაძის  თქმით, საქართველოს მთავრობის მიერ “ტატუნაშვილი-ოთხოზორიას სია” რუსეთის ფედერაციისა და აფხაზეთის დე ფაქტო წარმომადგენლებმა პოლიტიკური მოტივით გამოიყენეს. კერძოდ, მათ შეხვედრის ფორმატისთვის შეუფერებელი შანტაჟისა და ულტიმატუმის ფორმით მოითხოვეს გიგა ოთხოზორიას თემის ამოღება, რაც საქართველოს ცენტრალური ხელისუფლებისთვის მიუღებელია.

ირაკლი ანთაძე: “ - საქართველოს მთავრობის მიერ ტატუნაშვილი-ოთხოზორიას სიის მიღება გამოყენებულ იქნა რუსეთის ფედერაციისა და აფხაზეთის დე ფაქტო რეჟიმის წარმომადგენლების მიერ პოლიტიკურად მოტივირებული ქმედებებისათვის. კერძოდ, მათ ფორმატისათვის შეუფერებელი შანტაჟისა და ულტიმატუმის ფორმით მოითხოვეს გიგა ოთხოზორიას IPRM-ის შეხვედრის დღის წესრიგიდან ამოღება, რაც ბუნებრივია, მიუღებელია სქართველოს ცენტრალური ხელისუფლებისათვის. აღნიშნულის შეესახებ გაკეთდა შესაბამისი განცხადება, რის შემდეგადაც, რუსეთის ფედერაციისა და დე ფაქტო აფხაზეთის რეჟიმის წარმომადგენლებმა ჩაშალეს ფორმატი და დატოვეს შეხვედრა. 
ხორავას ქუჩის საქმეზე დეპუტატებმა განცხადებები გააკეთეს

ოპოზიციის განსაკუთრებული კრიტიკა გასული 2 დღის განმავლობაში კომისიის სხდომაზე პროკურორთა გამოკითხვამ დაიმსახურა. მათ შენიშვნები ჰქონდათ პროკურორებთან. უმრავლესობის წარმომადგენლები კი ოპონენტებს მოუწოდებდნენ, რომ კომისიის მუშაობა  კონსტრუქციულად გაგრძელდეს, რათა  კომისიამ  მაქსიმუმის გაკეთება შეძლოს.
აკაკი ბობოხიძე: „ - არ ვგულისხმობ მარტო თქვენს ხელისუფლებას, არ შეიძლება გადიოდეს ათწლეულები და ხელისუფლებას ჰქონდეს მცდარი განცდა დაუსჯელობისა. ჩვენი ხელისუფლების შეფასების დროს, ძალიან ხშირად ამბობდნენ, თქვენ მაგარი ხელისუფლება იყავით და უკან არ იხევდით, სადაც უკან არ ვიხევდით, არასდროს ჩვენი უკან არდახევა არ იყო განპირობებული ჩვენი სიძლიერის გამო. პირიქით, ეს იყო ჩვენი სისუსტის გამო. მაპატიეთ, მაგრამ ეს კაცი, ბრიყვია, თავს იბრიყვებს, არ ვიცი. ფხაკაძის გამოსვლებზე ტვინში სისხლი თუ არ ჩამექცევა უბრალოდ, არ მგონია და ვეღარ მოვითმინე და გადავრთე“. 

არჩილ თალაკვაძე: „ - ბ-ნო კაკო, მე მგონი თქვენ უხმო რეჟიმში უყურებთ საგამოძიებო კომისიის სხდომებს. თუ შეიძლება, რომ დამიდასტუროთ, მართლა ხმა გაქვთ თუ არა ჩართული, იმიტომ რომ იქ რაც მიდის ახლა, რა პროცესიც მიდის და რა სამუშაოც მიდის, დუმილი ჰქვია მაგას, თქვენი შეფასება ეგ არის? მე მგონი საზოგადოება დარქმუნდა იმაში, რომ ჩვენ გვაინტერესებს მხოლოდ სიმართლის დადგენა ამ საქმეზე.“ 
ანრი ოხანაშვილი: „ - საზოგადოება განსჯის რამდენად სწორია, ბატონებო და ქალბატონებო, პროკურორის მიმართ ისაუბრო, რომ ის არის ბრიყვი, თავხედი და ა.შ. ეს არის ის რისკები, რომლებიც ჩვენ ვიცოდით, რომ უკავშირდებოდა, თუმცა, ჩვენთვის, ჩვენი მაღალი პასუხისმგებლობიდან გამომდინარე, ვიმედოვნებით და ჯერ კიდევ ვიმედოვნებთ, რომ თქვენ გამოიჩენთ პოლიტიკურ ნეიტრალიტეტს“. 

გიორგი გახარიას განცხადებით,  ხორავას ქუჩის საქმეზე დაკავებები გაგრძელდება

განცხადება შინაგან საქმეთა მინისტრმა საპარლამენტო კომისიის შესახებ ჟურნალისტების მიერ დასმული კითხვის საპასუხოდ გააკეთა. მისი თქმით,  საკითხზე კომენტარს, როდესაც  კომისიის  მუშაობის დასრულების შემდეგ გააკეთებს.

გიორგი გახარია: „ - საპარლამენტო კომისიის ვადა არის 3 თვე, მუშაობენ სულ 3 დღე, ამიტომ ახლა ეს თემა დავხურეთ. ერთი, ეს დავხურეთ. მე-2, გამოყოფილია ცალკე საქმე, რომელიც გამოყოფილი იყო 27 დეკემბერს, ამ საქმის ფარგლებში არცერთ შემთხვევას, არცერთ ვარიანტს მოვლენების განვითარების არ გამოვრიცხავთ. იქ უკვე, როგორც იცით, რამდენიმე ახალი დაკავებული გვყავს და როგორც ჩანს, ეს დაკავებები გაგრძელდება.“ 
საგანგებო სიტუაციების მართვის სამსახური აგვისტოდან გამარტივებულ რეჟიმზე გადადის
სამოქალაქო უსაფრთხოების შესახებ კანონში ცვლილებები, რომელიც საგანგებო სიტუაციების მართვის სტრატეგიას ცვლის, პარლამენტმა  მესამე მოსმენით განიხილა.

ცვლილებების თანახმად, მართვის ორდონიანი სისტემა შემოდის და იზრდება ობიექტების ჩამონათვალი, რომელთა სახანძრო უსაფრთხოებას სახელმწიფო გააკონტროლებს. მაშველებისთვის ახალი პროფესიული სასწავლებელი გაიხსნება, ასევე, კადრები გადამზადდება.

ცვლილებებით, სტიქიასთან და სხვადასხვა კრიზისულ სიტუაციასთან ბრძოლაში, სამაშველო სამსახურების წარმომადგენლებთან ერთად, მოხალისეებიც ჩაერთვებიან.
გია ვოლსკი სტუდენტ ანა ჭარხალაშვილს შეხვდა (რუსთავი-2)

ანა ჭარხალაშვილი ვოლსკისგან ახსნა-განმარტებების მოსასმენად სპეციალურად ჩავიდა ქუთაისში. სტუდენტს რამდენიმე დღის წინ დედაქალაქში სტიკერების გაკვრის შესაძლებლობა არ მიეცა. ანა ჭარხალაშვილი და მისი მეგობრები სტიკერებს წარწერით ”რუსეთი ოკუპანტია” რუსთაველის გამზირზე აკრავდნენ, თუმცა პოლიციამ ამის უფლება მათ  შეუზღუდა და განყოფილებაში გადაიყვანა. სტუდენტისთვის მიუღებელი აღმოჩნდა უმრავლესობის წევრის შეფასებები. 

გია ვოლსკი: „ - მე არ მომწონს თქვენი გაღიზიანებული ლაპარაკის ფორმა, ესე ჯინაზე ნუ მელაპარაკები, ჩემი შვილის ხელა ხარ, ცოტა უზრდელობაშიც გადადიხარ, მეგ გეუბნები. იქნებ გაჩუმდეთ ცოტა ხანი და გეტყვით.“ 

ანა ჭარხალაშვილი: „ - ინტერპრეტაციას ახდენთ ჩემი სიტყვების, მე არ ვარ ჩასაფრებული, მე უბრალოდ შეურაცხყოფილად ვიგრძენი თავი, როდესაც თქვენ დამცინეთ, რომ ეს სტიკერები არაფერს არ ნიშნავს.“
გია ვოლსკი:  „ - მე არ დამიცინიხართ.“ 
თავდაცვის მინისტრი ჯი-დი-არ-ტის პირველ საჩვენებელ სწავლებას დაესწრო
მე-4 მექანიზებული ბრიგადის 43-ე ბატალიონის პირადმა შემადგენლობამ რეიდის ოპერაცია განახორციელა. ქვედანაყოფი ამ მომზადების კურსს უკვე მე-9 კვირაა გადის. ამ ეტაპზე ჯიდიარტის საველე სწავლება 6 საწვრთნელ უბანზეა გაშლილი. თითოეულზე სხვადასხვა ტიპის სამხედრო მომზადება მიმდინარეობს. 

ლევან იზორია: „ - ამ პროგრამით ახალი ეპოქა დაიწყო აშშ-სთან თანამშრომლობისა და თავდაცვის სფეროში, რომელიც მიზნად ისახავს, რომ ჩვენი ქვეითი ბატოლიონი, ამ შემთხვევაში 43-ე ქვეითი ბატალიონი იყოს მომზადების ისეთ დონეზე, რომ დამოუკიდებლად შეძლოს ქვეყნის ტერიტირიული თავდაცვის ამოცანის ღირსეულად შესრულება“.
შალვა ნათელაშვილი ქვემო ქართლში ხეების გაჩეხვასთან დაკავშირებით დროებითი  საგამოძიებო კომისიის შექმნას  მოითხოვს (რუსთავი-2)

ლეიბორისტული პარტიის ლიდერი აცხადებს, რომ რეგიონში ოქროს მოპოვებითი სამუშაოების გამო, ასიათასობით ხე გაიჩეხა.  ნათელაშვილი ყოფილი პრემიერის  ინტერესებზე საუბრობს და აცხადებს, რომ ამ  ფაქტთან დაკავშირებით ბიძინა ივანიშვილიც უნდა დაიკითხოს.  

შალვა ნათელაშვილი: „ - პლანეტის ზედაპირი, ჰიროსიმასა და ნაგასაკში ისე არ შეუცვლია ატომურ ბომბებს, როგორც ეს მოახერხა ოქროს მაძიებელმა ბიძინა ივანიშვილმა ქვემო ქართლსა და ალგეთში. ჩადენილია უმძიმესი საშინაო და საერთაშორისო დანაშაული, სახეზეა მასობრივი ეკოლოგიური კატასტროფა, მოწამლული აყრილი, მოსახლეობა, მილიონობით მოჭრილი ხე. მე მოვუწოდებ საქართველოს პარლამენტს, თუ ის საქართველოსია, სასწრაფოდ შექმნან დროებითი საგამოძიებო კომისია, დაკითხონ ბიძინა ივანიშვილი.“
საქართველოს მოქალაქეების უცხო ქვეყნებიდან დეპორტაციის დინამიკა კვლავაც მზარდია (რუსთავი-2)

სტატისტიკას "ინფორმაციის თავისუფლების განვითარების ინსტიტუტი" ავრცელებს. 
2015-2017 წლებში სულ, სხვადასხვა ქვეყნებიდან დეპორტაციის 11 ათას 428 შემთხვევა დაფიქსირდა, აქედან კი 4 126 შემთხვევა მხოლოდ 2017 წელს იყო. კვლევის მიხედვით, საქართველოს ყველაზე მეტი მოქალაქე, გერმანიიდან, თურქეთიდან, ისრაელიდან და რუსეთიდან გამოაძევეს. აღსანიშნავია, რომ გერმანიიდან საქართველოს მოქალაქეები დეპორტირების რაოდენობა ორჯერ არის გაზრდილი, მომატებულია საფრანგეთიდან იტალიიდან და შვეიცარიიდან დეპორტირებულთა რიცხვიც.

როგორც "IDFI"-ში აცხადებენ, თუ დეპორტირებულთა რაოდენობის მატება გაგრძელდება ეს საქართველოს საერთაშორისო იმიჯს მნიშვნელოვნად დააზიანებს. 

გიორგი ლომთაძე: „ - ქვეყნების სია, რომელიც ყველაზე ხშირად მეორდება, ეს არის გერმანია, ისრაელი, თურქეთი და რუსეთი, თუმცა 2017 წელი იყო გამორჩეული, რაც ლოგიკური არის. რა ვარაუდიც იყო დასტურდება, მაგალითად თურქეთი რომ ავიღოთ, თურქეთიდან დეპორტირებულთა რიცხვი იკლებს, მაშინ, როდესაც ევროკავშირის წევრი ქვეყნებიდან იმატებს, მაგალითად გერმანიიდან, იტალიიდან, საფრანგეთიდან. რა თქმა უნდა, წლებს უნდა დავაკვირდეთ. მომავალ წელს 2019-2020 წლებში როგორ იქნება. შეიძლება ეს იყოს უვიზო რეჟიმის პირველადი ეფექტი.“
ინფორმაციის  თავისუფლების განვითარების ინსტიტუტმა კვლევისთვის ინფორმაცია შს სამინისტროსგან გამოითხოვა. ორგანიზაცია ასევე დაინტერესდა, რა გახდა მოქალაქეების დეპორტაციის მიზეზი, თუმცა უწყებამ მათ ეს ინფორმაცია არ მიაწოდა. 2015-17 წლებში საქართველოს მოქალაქეების სხვდასხვა ქვეყნიდან დეპორტაციის 11 428 შემთხვევა დაფიქსირდა.
ცესკოში პოლიტიკური პარტიების წარმომადგენლებს შეხვდნენ
შეხვედრაზე საარჩევნო კოდექსში განსახორციელებელ იმ ცვლილებებზე ისაუბრეს, რომელსაც ცესკო-ს მიერ საქართველოს პარლამენტში წარდგენილი საკანონმდებლო ინიციატივა გულისხმობს.

ცესკო-ს თავმჯდომარემ თამარ ჟვანიამ პოლიტიკური პარტიების წარმომადგენლებს, ასევე გააცნო 2018 წლის 13 მაისს საკრებულოს შუალედურ არჩევნებზე გამოყენებული ელექტრონული ხმის დათვლის საპილოტე პროექტის შედეგები.

თამარ ჟვანია: „ - ჩვენ გვქონდა დავები იმასთან დაკავშირებით, რომ როდის უნდა მომხდარიყო დამკვირვებელთა რეგისტრაცია, ან სხვადსხვა ტიპის პროცედურები. ძალიან მნიშვნელოვანი საკითხია, რომელიც აფართოებს მოსარჩელეთა წრეს, რომელიც როგორც დამკვირვებელს, ისე საარჩევნო სუბიექტების წარმომადგენელს“.

თინა ბოკუჩავა: „ - წარსულშიც და მომავალშიც პრობლემა მთავარი იქნება არა თავად კანონი და მისი ფორმულირება, არამედ მისი  ინტერპრეტაცია და გამოყენება. ამომრჩევლის ნების კონტროლი ძალიან უხეშად გამოიყენა ივანიშვილის ხელისუფლებამ წინა არჩევნებზე“.

საპრეზიდენტო არჩევნებისთვის ბიუჯეტიდან 39 მლნ ლარია გათვალისწინებული („იმედი“)

თანხა ჟურნალისტებს ცესკოს თავმჯდომარემ თამარ ჟვანიამ დაუსახელა. მისივე თქმით, ფინანსები სხვადასხვა მიმართულებისთვის არის გათავლისწინებული. კერძოდ, საარჩევნო ადმინისტრაციის, საუბნო კომისიების ანაზღაურების, ასევე პოლიტიკური პარტიების წარმომადგენელთა დაფინასებისა და სატელევიზო ერთერში რეკლამებისთვის.

თამარ ჟვანია: „ - მისი ბიუჯეტი არჩევნებისთვის გამოყოფილი დაახლეობით გახლავთ 39 მლნ ლარი, რომლიც ცხადია, სხვადასხვა მიმართულებებით არის განსაზღვრული. მათ შორის, ეს არის როგორც საარჩევნო ადმინისტრაციის, საუბნო კომისიების ანაზღაურება. ამავდროულად ის არის პოლიტიკუირ პარტიების წარმომადგენელთა დაფინასები ხარჯები. ვფიქრობთ, რომ ამ არჩევნებს უფრო მეტად მომზადებულები შევხვდებით ვიდრე აქამდე.“
სახალხო დამცველის შენობის დასაქირავებლად თანხის გამოყოფის საკითხს, პარასკევს მთავრობის სხდომაზე განიხილავენ
ნინო ლომჯარის თქმით, ამის შესახებ დაპირება პრემიერისგან პირადად მიიღო. ​საქართველოს სახალხო დამცველის აპარატმა 2 ივლისამდე სამუშაო პროცესი შეაჩერა. ომბუდსმენის აპარატის მიერ გავრცელებულ ინფორმაციაში აღნიშნულია, რომ აპარატის შენობა ავარიულ მდგომარეობაშია. ამასთან, მიმდებარე ტერიტორიაზე მიმდინარე სარეაბილიტაციო სამუშაოები იწვევს ბიძგებს, რაც ისედაც ავარიულ შენობას დამატებით საფრთხეს უქმნის.

თბილისში მიწისქვეშა პარკირების მოწყობის მსურველი კერძო კომპანია არ გამოჩნდა
დედაქალაქის მერიას  პარკინგის სამი ობიექტის მშენებლობაზე ჰქონდა გამოცხადებული ინტერესთა  გამოხატვა  - კონკურსი 22 ივნისს დასრულდა, თუმცა მსურველი არ  გამოვლინდა.  პროექტის მიხედვით, მიწისქვეშა ფასიანი პარკირების მოწყობა ინვესტორებს გეგეშიძის სკვერის, სადგურის მოედნისა და ვარკეთილის მეტროს მიმდებარედ  შეუძლიათ. თბილისის მერია პროცესს ხელმეორედ იწყებს და შეთავაზებით დაინტერესებისკენ ოპოზიციასაც მოუწოდებს. 

კახა კალაძე:  „ - ჩვენ გვახსოვს წინასაარჩევნოდ, თუ არ ვცდები 2016 წელს, პუშკინის პარკის მიმდებარე ტერიტორიაზე მიწისქვეშა პარკირების მოწყობასთან დაკავშირებით როგორი აჟიოტაჟი ატყდა. მაშინ კონკრეტული პოლიტიკური პარტიები ედგა ამ პროცესს სათავეში და ნამდვილად სამარცხვინოა, რაც ხდებოდა მაშინ. იყო ბრალდებები, რომ თითქოს მუნიციპალიტეტმა არაგონივრული გადაწყვეტილება მიიღო. თუმცა, ფაქტი სახეზეა, 1 ლარად ვაძლევთ ბიზნესსექტორს და იმ პოლიტიკურ პარტიებს, ვინც მაშინ იძახდნენ, რომ ჩვენ მოგვეცით ეს მიწისქვეშა ნაკვეთები და ჩვენ გავაკეთებთ მიწისქვეშა პარკინგებსო. ა, ბატონო, აქ არის სამი ლოკაცია წარმოდგენილი, გადმოგცემთ 1 ლარად და განახორციელეთ მიწისქვეშა პარკინგების  პროექტი, რომელიც ქალაქისთვის მნიშვნელოვანია, მაგრამ  დარწმუნებული ვარ, თქვენ  ამის შესაძლებლობა არ გაგაჩნიათ და ვერ გააკეთებთ“ 

სამართლიანია თუ არა კომპენსაცია, რომელსაც ინფრასტრუქტურის სამინისტრო ფონიჭალის მოსახლეობას სთავაზობს - საკითხს თბილისის მერიაც შეისწავლის.  თბილისის მთავრობის  სხდომაზე ავტობუსების კონტროლიორების  3 დღის ანაზღაურებაზეც იმსჯელეს. მეტროს გაჩერების გამო ავტობუსები 3 დღე უფასოდ გადაადგილდებოდნენ თბილისის მასშტაბით, შესაბამისად, უსაქმოდ იყვნენ დარჩენილები კონტროლიორებიც. მერიაში ამბობენ, რომ მიუხედავად განცდურისა, კონტროლიორებს სამი დღის შრომის ანაზღაურებას მაინც სრულად  გადაუხდიან. 

ლევან ხაბეიშვილი: „ - მაგისტრალებთან დაკავშირებით დედაქალაქის მერმა თქვა, რომ კონკრეტული ჯგუფი გამოიყოფა და ამ შემთხვევაში ბატონი ირაკლი ხმალაძე შეხვდება ამ მოქალაქეებს და ყოველ შემთხვევაში, დაგვპირდნენ, რომ უზრუნველყოფდნენ კონკრეტულ შუამდგომლობას. რაც შეეხება მეორე საკითხს, რომელიც  უკავშირდება 3 დღის განმავლობაში კონტროლიორების ანაზღაურების არ მიცემას, ეს ფაქტობრივად დაადასტურეს მთავრობის სსდომაზე სატრანსპორტო კომპანიის წარმომადგენელმა, რომელმაც  თქვა, რომ  კონტროლიორები საათობრივად იღებენ ანაზღაურებას და შესაბამისად,  იმ სამი დღის ანზღაურებას ვერ მიიღებენ, თუმცა აქც ჩვენი პოზიციის მოსმენის შემდეგ კალაძემ თქვა, რომ მაშინ, როცა ანაზღაურების ჩარიცხვა უნდა მოხდეს, გადაწყდება, მისცემენ  თუ არა ამ  ანაზღაურებას. ჩვენ კიდევ ერთხელ ვურჩიეთ, რომ ამის გაკეთება არ შეიძლება.“ 

ირაკლი ხმალაძე: „ - თბილისი-რუსთავის მაგისტრალთან დაკავშირებით, პროექტს ახორციელებს რეგიონული განვითარებისა და ინფრასტრუქტურის სამინისტრო. მე არ მგონია,  რომ ამ შემთხვევაში, იყოს მოსახლეობასა და სამინისტროს შორის მერიის შუამდგომლობის აუცილებლობა, მაგრამ მერიის ჩართულობამ შეიძლება, რაიმე პროცესებს შეუწყოს ხელი, რა თქმა უნდა, ჩვენ ამისთვის მზად ვიქნებით. აქ დამატებით თანხებზე არ არის ლაპარაკი, აქ არის საუბარი იმ რამდენიმე დღეზე, როდესაც ეს  ადამიანები არ მუშაობენ იმის გამო, რომ იყო  მეტრო გაჩერებული და  ავტობუსები უფასო რეჟიმში გადაადგილდებოდნენ. აქ  არის არასწორი გაგება ამის, ეს არის მცდარი ინფორმაცია. რა თქმა უნდა, ეს ადამიანები იმ მოცდენილი პერიოდის ხელფასებს  უკლებლივ აიღებენ“.  
ოპოზიცია კახა კალაძის შეთავაზებას პიარის ნაწილად აღიქვამს („იმედი“)

საკრებულოს უმცირესობა ფიქრობს, რომ პარკირების ადგილების შექმნა მერიის ვალდებულებაა.

გოკა გაბაშვილი: „ - იმისთვის არსებობს ქალაქის მერია, იმისთვის უხდის მას ფულს ქალაქი და იმისთვის უხდის ფულს გადასახადის გადამხდელი, რომ თავისი საქმე შეასრულო ჯეროვნად და არა მარტო აკეთონ განცხადებები. ის, რით არის მერია დაკავებული ეს არის უსაქმურობა, მხოლოდ საკუთარი ინტერესის სამსახური და სერიოზული პროეტქბისადმი გულგრილი დამოკიდებულება. მერამდენე საქმეა, რომელიც უნდა გამოაცხადონ და მერე არ განხორცილდეს.“
ირაკლი ნადირაძე: „ - ბიზნესმენებისთვისაც რომ შეეთავაზებინანთ ზუსტად იგვე პირობები, რაც ბიზინა იავნიშვილს შესთავაზეს და როგორც გადასცეს 1 ლარად სამუდამო საკუთრებაში და არა იჯარით და არა აღნაგობის უფლებით, შეიძლება, ისინიც დინატერესებულიყვნენ. ეს კიდევ ერთხელ მეტყველებს იმაზე, რომ ბიძინასთივს სხვა პიროებები იყო შედგენილი და ეს არის მისი კერძო პარკინგი და სწორედ ამიტომ მიიღო მან ეს მიწა, ხოლო დანარჩენებმა ეს ინტერესი არ გამოხატეს იმიტომ, რომ არ იყო მათთვის მისაღები პირობები“.
სევდია უგრეხელიძე: „ - იქ დგება ძალიან ცოტა მანქანა. ძალიან დიდი რესურსი უნდა დახარჯოს ინვესტორმა და თან მხოლოდ 25 წლის იჯარით აძლევენ ამ შესაძლებლობას. ეს მისთვის არ არის მომგებიანი და სჩანს, რომ ეს არის ფიქტიური შეთავაზება.“
გიორგი ტყემალაძე: „  - ჩვენ დღეს კიდევ ერთხელ დავრწმუნდით იმაში, რომ ეს იყო პოლიტიკური დღის წესრიგი. ეს იყო მათის მხრიდან შეგნებულად, მიზანმიმართულად ჩვენი მოსახლეობის შეცდომაში შეყვანა“.

თბილისის მერია აღმაშენებლის გამზირზე მონიტორინგის ჩატარებას იწყებს
ორი წლის წინ რესტავრირებული შენობების ფასადების დიდი ნაწილის იერსახე უკვე დამახინჯებულია. დაზიანებები ძირითადად უნებართვოდ დამონტაჟებულმა კონდიცირების და გათბობის სისტემებმა გამოიწვია, რის გამოც ადგილობრივებს მათი დემონტაჟი მოუწევთ.

დედაქალაქის მთავრობის მეთაური ხარვეზების გასწორებას და საყოფაცხოვრებო ინვენტარის სხვა ადგილზე გადატანას ითხოვს. ისტორიული შენობების ფასადების აღდგენა კი მერიის ხარჯებით იგეგმება.

კახა კალაძე: „ - რა მდგომარეობაშია დღეს იქ არსებული ისტორიული ძეგლები, შენობა-ნაგებობები... მე მესმის, რომ საყოფაცხოვრებო პირობებისთვის საჭიროა სხვადასხვა ინფრასტრუქტურის მოწყობა, მაგრამ ეს არ უნდა მოხდეს ფასადების დაზიანების  ხარჯზე. კონდინცირების მოტორები და გამათბობლების მილები და აშ.. რომლის გამოც მოხდა დაზიანება აუცილებლად დაიწყეთ ამის დემონტაჟი“. 

ზედამხედველობიის სამსახურის ხელმძღვანელი იმედოვნებს რომ  მოსახლოებასთან კომუნიკაციის სემდეგ საყოფაცხოვრებო ინვენტარის სწორ ადგილას მოთავსებას მოახერხებენ. უკვე დაზიანებული ადგილების აღდგენას კი თბილისის მერია ისევ საკუთარ თავზე აიღებს. 52 მისამართის რეაბილიტაციაზე, საიდანც 42 კულტურული მემკვიდრეობის ძეგლია, თბილისის განვითარების ფონდმა 30 მლნ ლარიდ ახარჯა.   

გიორგი ბადარაშვილი: „ - ძეგლი განსაკუთრებულ დამოკიდებულებას და მიდგომებს ითხოვს სულ რომ კანონმდებლობას თავი დავანებიოთ, ანუ მისი ფასადის და შემკობის დამახინჯება არ შეიძლება არანაირად საყოფაცხოვრებლო მოთხოვნებიდან გამომდინარე. ამ ეტაპზე აღმოვფხვრით ამ დაზიანებეს, შემდგომში ვეცდებით, რომ მოსახლეობასთან უშუალოდ ჩვენც ვიმუშაოთ იმისტვის, რომ ასეთი დაზიანებები აღარ განმეორდეს“. 

გიორგი ბაგრატიონი: „ - ყველას მივუთითებთ იმ ადგილებს, სადაც შეძლებენ ის ადამიანები რომ ეს კონკრეტული სხვადასხვა სახის აგრეგატები დაამონტაჟონ.“ 

შენობის ფასადზე ნებისმიერი ცვლილებისთვის მოქალაქეს მერის შესაბამისი სამსახურის თანხმობა სჭირდება. 
უკანონო მშენებლობის წინააღმდეგ დედაქალაქის მერიასთან აქცია-პერფორმანსის მოწყობა სცადა უფლებადამცელმა მამუკა ტუსკაძემ (რუსთავი-2)

ტუსკაძემ მერიის შენობასთან აგურის ბლოკები მიიტანა და შენობის ფასადზე მიშენება სცადა, თუმცა მერიის უსაფრთხოების სამსახურმა სამსახურმა და საპატრულო პოლიციამ მას აღნიშნულის გაკეთების საშუალება აღარ მისცეს. უფლებადამცველი ქალაქში მიმდინარე უკანონო და უნებართვო მშენებლობებს, ასევე ამ კუთხით არსებულ საკანონმდებლო ხარვეზებს აპროტებს. 

მამუკა ტუსკაძე: „ -  ჩამოვიდეს ზედამხედველობის სამსახურის უფროსი გიორგი ბაგრატიონი და მამუკა ჯაყელი. ესენი არ ცდილობენ, რომ კანონში ხარვეზი თუ არის გამოასწორონ და შეაჩერონ დღეს არსებული ბერკეტებით, რომ შეჩერდეს უკანონო მშენებლობები. პრეზიდენტის ადმინისტრაციის წინ არის ისტორიული განაშენიანების ზონა. მიუხედავად ამისა, ფარატინა ფურცელიც რომ არ არსებობს პრეზიდენტის ადმინიტრაციის წინ მშენებლობის, ორი უკანონოდ უკვე აშენებულია და მესამე უკანონო შენობა-ნაგებობა არის მშენებარე. დემონტაჟით განხორცილდა უკანონოდ და უნებართვოდ.“
850-მდე სამგზავრო და სატვირთო ავტომობილს გზაზე გადაადგილება აეკრძალა
ასეთია ტექნიკური ინსპექტირების 6 თვის შედეგები. სულ 38000-მდე მანქანა შეამოწმეს. 1 ივლისიდან სავალდებულო ტექინსპექტირებას გაივლიან სახელმწიფო უწყებებისა და იურიდიული პირების კუთვნილი ავტომბილები. კახა კალაძემ მერიის ადმინისტრაციას დაავალა დაუყოვნებლივ გაიარონ ტექდათვალიერება. ტექნიკური ინსპექტირება ეტაპობრივად ხორციელდება. მთელი ავტოპარკის შემოწმების დასრულება კი 2019 წლის ბოლომდე იეგეგმება.

კახა კალაძე: „ - მერიის ადმინისტრაციასა და დაქვემდებარებულ სტრუქტურულ ერთეულებს მინდა დავავალო, რომ დაუყონებლივ განახორცილეონ ყველა იმ ავტომობილის ტექდათავლიერება, რომელიც ამ წესს ექვემდებარება და რომლიც ვერ გაივლის ტქედათავლიერებას, ამოღებული იყოს ხმარებიდან. იგივე მიდგომა და დამოკიდებულება აქვს ცენტრალურ ხელისუფლებას. მე ამაზე მქონდა საუბარი ბატონ პრემიერ-მინისტრთან. ანალოგიური მოხდება სხვადასხვა სახელმწიფო დაწესებულებებში, სამინისტროებში“.

თბილისში თამარ მეფის გამზირზე ცეცხლი მოძრავ ავტობუსს გაუჩნდა
ინიცდენტის დროს ტრანსპორტში მგზავრებიც იყვენე, თუმცა საგანგებო სიტუაციების დეპარტამენტის ინფორმაციით, არავინ დაშავებულა. ადგილზე 1 სახანძრო ეკიპაჟი მუშაობდა.
ნავთობზე ფასების ზრდა ქართულ ბაზარზეც აისახა („იმედი“)

ერთი ბარელის ღირებულება 72$-ია, რაც იმას ნიშნავს, რომ საქართველოს ბენზინგასამართ სადგურებზე საწვავზე რეკორდული ფასები დაფიქსირდა. მიუხედავად ამისა, ნავთობპროდუქტების იმპორტიორთა კავშირი არსებულ მდოგმარეობაში საგანგაშოს ვერ ხედავს. 

ახალგაზრდა ფინასისტთა და ბიზნესმენთა ასოციაციაში ამბობენ, რომ საწვავზე ფასი საქართველოში არც მაშინ შემცირებულა, როდესაც 1 ბარელი 64$ ღირდა, ახლა კი, როცა მსოფლიო ბაზარზე ე.წ შავი ოქროს ფასის ზრდა შეინიშნება, არსებობს საშიშროება, რომ ბენზინზე ფასი კიდევ უფრო მოიმატებს. 

პაატა ბაირახტარი: „ - ჩვენ ვიღებთ დღეს საკმაოდ არაჯანსაღ მდგომარეობას საწვავის ბაზარზე. ამ შემთხვევაში მთავარი მაკონტროლებელი სწორედ კონკურენციის სააგენტოა, მაგრამ საქმე იმაშია, რომ ჩვენი კონკურენციის სააგენტო დღეს არის პასიურ მდგომარეობაში გადასული, ისინი თავს ვერ ართმევენ თავიანთ უფლება-მოვალეობებს. „
პაატა ბაირახტარის თქმით, ბაზრის კვლევა კონკურენციის სააგენტომ 2015 წელს დაიწყო. აღმოჩენილი დარღვევებისთვის გადაწყვიტეს 5 კომპანია 55 მილიონით დაეჯარიმებინათ, თუმცა ხანგრძლივი პროცესების პარალელურად, ჯარიმების ოდენობა შემცირდა და საბოლოოდ, 3 მლნ-ით განისაზღვრა, რაც ასოციაციაში საეჭვოდ მიაჩნიათ. ბრალდებებს დღეს კონკურენციის სააგენტოს ხელმძღვანელმა უპასუხა. 

ნოდარ ხადური: „ - უზენაესმა სასამართლომ ის ბრძანებები გააუქმა ყველა, დასკვნები, ხელახლა დაგვიბრუნა ხელახლა შესასწავლად, ჩვენ შევასრულეთ უზენაესი სასამართლოს გადაწყვეტილებები, ნავთობკომპანიები ამასაც უარყოფენ, რომ ისინი რამეს არღვევდნენ კონკურენციის კანონთან მიმართებაში, ჩვენ ეს კომპანიები დავაჯარიმეთ ხელახლა 3მლნ ლარით.“ 

ნავთობპროდუქტების იმპორტიორთა კავშირის თავმჯდომარე აცხადებს, რომ არსებული ნიშნული თანხვედრაშია ყველა პარამეტრთან. 

ვანო მთვრალაშვილი: „ - ტონაზე არის საშუალოდ 100$-ით მომატებული და დღეს ბენზინის შემთხვევაში 1 ტონა ბენზინის საერთაშორისო ფასი 700$-იან  ნიშნულზეა. ამ ფაქტორებიდან გამომდინარე, ჩვენთან, ადგილობრივ ბაზარზე საცალო ქსელში მოხდა რამდენჯერმე ფასების კორექტირება მატების მიმართულებით და საშუალოდ ფასები გაზრდილია სადღაც 15-20თეთრით.“
განცხადება გააკეთა „ლუკოილის“ გენერალური დირექტორის მოადგილემ. 

შავლეგ მიშველაძე: „ - საწვავის ფასების ცვალებადობა, ტრადიციულად, დამოკიდებულია საერთაშორისო ბაზრის ფასზე და ეს არის ეროვნული ვალუტის გაცვლის კურსი იმ ვალუტასთან მიმართებაში, რომელზეც მთელს მსოფლიოში ხორციელდება სანავთობო გარიგებები. შესაბამისად, ფასი ყოველთვის არის ადეკვატური ამ ორი კომპონენტის მოთხოვნისა.“
ტელეკომპანია „იმედის“ საქმეზე სოდის ყოფილი უფროსის, ერეკლე კოდუას წინასასამართლო სხდომა გაიმართა
2007 წლის 7 ნოემბერს ტელეკომპანია „იმედის“ ეთერიდან გასათიშად ტელევიზიაში სწორედ სოდის სპეცდანიშნულების რაზმი შეიჭრა და მათ ადგილზე ნამავე დეპარტამენტის დირექტორი ხელლმძღვანელობდა. ეს მოწმეთა ჩვენებებით დგინდება. ყოფილი მაღალჩინოსანი ამჟამად ძებნაშია. მორიგი ბრალის დამტკიცების შემთხვევაში მას 8-დან 15 წლამდე პატიმრობა ემუქრება. საქმის არსებითი განხილვა 11 ივლისიდან დაიწყება.

გოგი წულაიამ რამდენიმე თვითმმართველობას მახათები გაუგზავნა

საფოსტო გზავნილს ხაშურის, ფოთისა და წყალტუბოს მუნიციპალიტეტების საკრებულოებში მიიღებენ. ამ ფორმით ”თავისუფალი საქართველოს” ლიდერმა აღნიშნული  საკრებულოების მიერ მიღებული ბოლოდროინდელი გადაწყვეტილებები გააპროტესტა.

გოგი წულაია:  „ - ეს არის მახათები და ყველამ კარგად ვიცით,  რიგრიგობით რა სულელური დადგენილებები მიიღო სხვადასხვა მუნიციპალიტეტმა. ზოგმა ცხოველებთან სექსი აკრძალა, ზოგმა პირიქით, მოუწოდა, რომ ჯიშიანი იგენი მოულახეთო, სექსპარტნიორები, თქვენ ცხოველებსო. აგერ ვუგზავნი მახათებს, საკრებულოს მერებს და საკრებულოს თავმჯდომარეებს. ეს ორი დიდი იქნება საკრებულოს თავმჯდომარის და ქალაქის მერის, დანარჩენი თანამშრომლების. ბოდიშს ვუხდი, რომ ყველა ვერ დავაკმაყოფილე, იმხელა უსაქმურთა არმიაა, ყველას ვერ გავწვდი“.
მომღერალი  ირაკლი ნოზაძე  რეანიმაციულ განყოფილებაში რჩება 
დაჭრილი ნოზაძე მკურნალობას განაგრძობს. ექიმების თქმით, მისი მდგომარეობა გაუმჯობესდა  და ის აღარ საჭიროებს მართვით სუნთქვას.  ამ დროისთვის უცნობია, როდის მიეცემათ სამართალდამცველებს ირაკლი  ნოზაძის დაკითხვის შესაძლებლობა. სამართალდამცველებს ნოზაძის მკვლელობის  მცდელობისა და დანაშაულის შეუტყობინებლობის ბრალდებით ორი გოგონა ჰყავთ დაკავებული. დავის საგანი კი  50 ლარი და ჯერჯერობით დაუდგენელი ნივთი გახდა. 

მარინა გელანტია: „ - დაბეჯითებით შემიძლია გითხრათ, რომ ამ დროისთვის პაციენტის მდგომარეობა არის აბსოლუტურად სტაბილური. მოხსნილია მართვითი სუნთქვის აპარატიდან, კონტაქტურია და  ადექვატური.  მიმდინარეობს ინტენსიური მონიტორინგი რეანიმაციულ განყოფილებაში და შემდგომ მდგომარეობას გაგაცნობთ... ჯერ რეანიმაციულ განყოფილებაშია და არ მგონია, რომ ჯერ საჭიროებას წარმოადგენდეს მისი დაკითხვის საკითხი. 

ადვოკატის ინფორმაციით, ბრალდებული მკვლელობას არ გეგმავდა. 

არჩილ შაბაშვილი: „ - ზუსტად ვიცი, რომ არანაირი მოკვლის სურვილი და გაზრახვა მას არ ჰქონდა. ეს არის მთავარი.“

„კურიერმა“ ნოზაძის დაჭრის  კადრები გაავრცელა
კადრები წერეთლის #60-ის ეზოში მდებარე სათვალთვალო კამერამ დააფიქსირა, სადაც ქუჩის ბიჭების სოლისტი მძიმედ დაჭრეს.   კამერის ჩანაწერებში ჩანს, როგორ მიაყენა თამთა ჯანჯღავამ ჭრილობები ირაკლი ნოზაძეს. ქალს ბრალს უახლოეს საათებში განზრახ მკვლელობის მცდელობისთვის წარუდგენენ, ბრალის წარდგენას ელოდება ნათია თოფურიაც, რომელსაც გამოძიება დანაშაულის შეუტყობინებლობას ედავება.  სისხლიანი ანგარიშწორების დროს არაერთმა თვითმხილველმა დაინახა, როგორ მიაყენა უმძიმესი ჭრილობები დაკავებულმა ქალმა მუსიკოსს. მასალა დაახლოებით 1 წუთს გრძელდება. იწყება იმ მომენტიდან, როდესაც უკვე კამათობენ ქალი და მამაკაცი - . თამთა ჯანჯღავა და ირაკლი ნოზაძე. კადრში პირველად თამთა ჯანჯღავა ჩნდება. მას ირაკლი ნოზაძე ხელს ურტყამს, პარალელურად კი ჯანჯღავა ნოზაძეს სავარაუდოდ დანას უქნევს. ნოზაძე იქცევა. კადრში ჩანს მამაკაცი, რომლის რეაქციით მისახვედრია, რომ ირაკლი ნოზაძე დაჭრილია. 

თამთა ჯანჯღავა არ გარბის. ხელში სავარაუდოდ დანა ისევ გაშლილი უჭირავს. სხვების გასაგონად ბევრს საუბრობს. ეს სცენა 34 წამს გრძელდება. კადრს ხმა არ ახლავს. სავარაუდოდ, ამ დროს მისსავე ავტომობილთან წაქცეული ირაკლი ნოზაძე სისხლისგან .
სავარაუდოდ, ნოზაძეს ჯანჯღავა უცნობი პრეპარატის ან მასში გადახდილი ფულის დაბრუნებას აგრესიულად და სიტყვიერი შეურაცხყოფით სთხოვდა. 
34 წლის თამარ ბეკარაშვილი ყოფილ მეუღლეს ძალადობაში ადანაშაულებს (რუსთავი-2)

ძალადობის სავარაუდო მსხვერპლი შესაძლოა გისოსებს მიღმა ცრუ დასმენის ბრალდებით აღმოჩნდეს. 34 წლის ქალის ყოფილი მეუღლე შსს-ს ყოფილი თანამშრომელია და მან წინასწარი მოთავსების იზოლატორი 16-საათიანი პატიმრობის შემდეგ დატოვა. ახლა გამოძიება სავარაუდო მსხვერპლის წინააღმდეგ დაიწყო, დაპირისპირებული მხარეები მომხდარის ორ რადიკალურად განსხვავებულ ვერსიას ყვებიან. ყოფილი პოლიციელი ყოფილ ოჯახს თავად ადანაშაულებს ძალადობაში, თუმცა საქმეში დევს სახელმწიფო ექსპერტიზის დასკვნა, სადაც წერია, რომ ინციდენტში მონაწილე თამარ ბეკარაშვილის დედას მართლაც აქვს მიყენებული დაზიანებები ბლაგვი საგნით. 34 წლის თამარ ბეკარაშვილს კი პროკურატურა ცრუ დასმენას ედავება. თამარ ბეკარაშვილი ამტკიცებს, რომ ყოფილმა ქმარმა დაზიანებები იმ დროს მიაყენა, როდესაც მეუღლის სახლში მცირეწლოვანი შვილის წამოსაყვანად მივიდა. ძიება საქმეზე თავდაპირველად ყოფილი პოლიციელის მიმართ, ცოლზე განხორციელებული ძალადობის მუხლით დაიწყო, თუმცა რამდენიმე თვეში გამოძიება ქალის წინააღმდეგ გაგრძელდა. ყოფილი პოლიციელი  მის გათავისუფლებასთან გავლენიანი ნაცნობების კავშირს უარყოფს. პროკურატურაში კი არ აქვთ პასუხი, რატომ ყავდათ 16 საათის განმავლობაში ყოლბაია პატიმრობაში და შემდეგ რის საფუძველზე გაათვისუფლეს, მაშინ, როცა გათავისუფლების დადგენილებაში პროკურორი ადასტურებს, რომ დაკავებულმა ფიზიკური შეურაცხყოფა ყოფილ ცოლს და სიდედრს მიაყენა. ქალის აღკვეთის ღონისძიების საკითხზე სასამართლო უახლოეს დღეებში იმსჯელებს.

"გირჩის" წევრსა და ბიბლიური თავისუფლების მთავარ ეპისკოპოსს ნიკა ობოლაძეს კანაფის უკანონო შენახვას ედავებიან
საქმე ეხება 2 მაისის ინციდენტს, რა დროსაც გირჩის წევრები, მათ შორის ობოლაძე, ქოთანში დარგული კანაფით მივიდნენ. ობოლაძის სასამართლო საქალაქო სასამართლოში დღეს უნდა გაიმართოს. ბრალი 500-ლარიან ჯარიმას ითვალისწინებს. 

ნიკა ობოლაძე: „ - მარიხუანის მოხმარება,თუნდაც მოყვანა, თუმცა მე არც მოვიხმარ და არც მომიყვანია ამ კონკრეტულ შემთხვევაში არ უნდა ისჯებოდეს. მედავებიან იმას, რომ ხელში მეჭირა ქოთანი, სადაც იყო მარიხუანის მცენარე და ამიტომ ვარ სამართალდამრთვევი და ამიტომ უნდა დავისაჯო. მე ვთვლი, რომ ეს არ არის სამართალდარღვევ“ 

ლევან ჯგერნაია: „ - როგორც ვიცი, საკონსტიტუციო სასამართლომ რამდენიმე დღის წინ გამოიტანა გადაწყვეტილება, სადაც აღნიშნა, რომ მარიხუანას მოხმარება არის ადამიანის განვითარების უფლება. შესაბამისად, შსს ახლა იქცევა სამარცხვინოდ იმიტომ, რომ არ ცდილობს შეასრულოს ის გადაწყვეტილება, რაც გამოიტანა საკონსტიტუციოს სასამართლომ.“
სიღნაღის გამგეობის თანამშრომლებმა ნათესავებზე სოციალური დახმარებები გასცეს (რუსთავი-2)
„კურიერის“ ინფორმაციით, სიღნაღის გამგეობიდან სოციალურად დაუცველთათვის განკუთვნილი დახმარებების დატაცების საქმეზე გამოძიება ანტიკორუფციულმა სამსახურმა დაიწყო. ამოღებულია ფინანსური დოკუმენტაცია. გამგეობის თანამშრომლებმა მერის მივლინების დროს ნათესავებზე სოციალური დახმარებები გასცეს, ამ დროს კი ის მოქალაქეები, ვისაც დახმარება რეალურად სჭირდება, შემწეობის გარეშე დატოვეს. სიღნაღის მერის მოადგილე  ფაქტს ადასტურებს. სქემას, რომელზეც გამოძიება დაიწყო, ხელმძღვანელობდა სავარაუდოდ კომისიის მდივანი, ნათია პაპუაშვილი. კომისიას ევალებოდა სოციალურად დაუცველებისთვის ერთჯერადი ფინანსური დახმარების გაცემა. სავარაუდოდ, პაპუაშვილი აყალბებდა დოკუმენტაციას - ერთი და იმავე პიროვნებაზე ხდებოდა რამდენჯერმე სოციალური დახმარების გაცემა.

ნათია პაპუაშვილმა უკვე დატოვა დაკავებული თანამდებობა საკუთარი განცხადების საფუძველზე. ის ჯერჯერობით ანტიკორუფციულ სამსახურს გამოკითხვაზე არ დაუბარებია. მერის მოადგილემ დაადასტურა, რომ ფინანსური დახმარება გაიცემოდა  მერიის იურიდიული სამსახურის უფროსის ოჯახის წევრზე. 

თემურ ბალარჯიშვილი: „ - შეიძლება გაგვეპარა რამდენიმე. ეს ჯერჯერობით ჩვენც არ ვიცით. აღმოაჩინა ჩვენივე სოციალური სამსახურის უფროსმა, ლია ბაკაშვილმა... როდესაც ეს ანგარიშები გადარიცხა და წარუდგინა საფინანსოს, ამ საფინანსოს ნათია პაპუაშვილმა, კომისიის მდივანმა ე.წ პროგრამამ კომპიუტერში არ გაუშვა, აღმოაჩინა თვითონ, რომ ერთი და იგივე პიროვნებას ურიცხავდა ორჯერ. ასეთი რამის შემოწმება მე თავშიც არ მომსვლია. ანტიკორუფციული სამსახური, ალბათ, გამოიკვლევს ფულადი ურთიერთობა ვისთან ჰქონდა ნათიას.“ 

ენმ დარწმუნებულია, რომ სიღნაღში მომხდარი ფაქტის უკან შეუძლებელია იდგეს მხოლოდ ერთი პირი, სავარაუდოდ ამ კორუფციული სქემის უკან იდგნენ მერიის მაღალჩინოსნები.   ოპოზიცია ითხოვს, რომ დადგეს ყველა იმ პირის პასუხისმგებლობის საკითხი, ვინც სავარაუდოდ მონაწილეობდა ამ სქემაში.

გიორგი ბოტკოველი: „ - ეს შენობა არ არის მუნიციპალიტეტის შენობა, ეს არის ერთი დიდი კორუფციის ბუდე, სადაც მუშაობენ მხოლოდ საკუთარ თავზე და სხვა არაფერი არ აინტერესებთ. ეს არის კონკრეტული ფაქტი და ჩვენ არაერთხელ ვსაუბრობდით ამ მუნიციპალიტეტშიც, არაერთ მუნიციპალიტეტში, რომ კონკრეტული კორუფციული ფაქტები არსებობდა. დღეს თვითონაც ადასტურებენ ამ ყველაფერს. დღეს უკვე როცა დაინახა შიოლაშვილმა, რომ ეს ერთი კლანი, კვირიკაშვილის კლანი უნდა დასუსტდეს, იმიტომ რომ ის აღარ არის პრემიერი, დღეს დაიწყეს ერთმანეთის ჭამა, მაგრამ პირობითად გუშინ შიოლაშვილის კლანიც და კვირიკაშვილის კლანიც ერთად იყვნენ ჩაფლულები კორუფციაში.“
ცენტრალურ ავტომაგისტრალზე ავტოსაგზაო შემთხვევა მსხვერპლით დასრულდა
ავარია გომთან მოხდა. მსუბუქი ავტომობილი, რომელშიც თავდაცვის სამინისტროს თანამშრომლები ისხდნენ, თურქული სანომრე ნიშნით მოძრავ სატვირთო მანქანას დაეჯახა. შედეგად 2 ადამიანი დაიღუპა, 2  კი დაშავდა. დაწყებულია გამოძიება. ბოლო 10 დღის განმავლობაში ავტოსაგზაო შემთხვევებს 5 ადამიანის სიცოცხლე შეეწირა.

სასაზღვრო-გამშვებ პუნქტთან ახლოს თურქეთის საბაჟოს მიმდებარედ მეწყრის შედეგად მთის ნაწილი ჩამოიშალა 
დღის ბოლოს სარფი-ტრაპზონის მაგისტრალზე სატრანსპორტო საშუალებებისათვის, ასევე ქვეითთათვის დროებითი შეზღუდვა მოიხსნა. საზღვარზე გადაადგილება  შინაგან საქმეთა სამინისტროს ინფორმაციით უკვე ორმხრივად აღდგა. 
თეთრიწყაროს  სოფელ ვაკეში მკვლელობა მოხდა
შს სამინისტროს ინფორმაციით, თეთრი წყაროს მუნიციპალიტეტში ყოფილი პოლიციელის მკვლელობის მოტივი ურთიერთშელაპარაკლება გახდა. 62 წლის  ვაჟა თორაძეს მისივე ფერმის თანამშრომელმა  ცეცხლსასროლი იარაღიდან  ესროლა. გამოძიების  ვერსიით, სავარაუდო მკვლელი ნასვამ მდგომარეობაში იმყოფებოდა. კონფლიქტის მიზეზი კი ურთიერთშელაპარაკლება გახდა.  ბრალდებული სამართალდამცველებმა უკვე დააკავეს.

ენმ-მ ზუგდიდში დაზარალებულებს სერტიფიკატები გადასცა და ხელისუფლებაში მოსვლის შემთხვევაში, დახმარებას დაჰპირდა

"ერთიანი ნაციონალური მოძრაობა" „ქართული ოცნების მმართველობით " დაზარალებულ მოსახლეობისთვის  სპეციალური სერტიფიკატების გადაცემას აგრძელებს. ამჯერად სერტიფიკატი ზუგდიდში მცხოვრებ  200-მდე ოჯახს გადაეცა. მათ შორის არიან საბანკო სესხის შედეგად  უსახლკაროდ  დარჩენილები და პენსიონერები, რომელბმაც  სესხი მკურნალობისთვის აიღეს. სერტიფიკატით ოპოზიციური პარტია ვალდებულება იხღებს ხელისუფლებაში მოსვლის შემდეგ დაზარალებულებს მატერიალური  დახმარება გაუწიოს. 

ომარ კვარაცხელია: „ - აფხაზეთიდან დევნილი ვარ, 25 წელია ზუგდიდში ვცხოვრობ. არაფერი ყურადღება არ მოუქცცევია სახელმწიფოს და ახლა მინდა, მეპატრონე გვიპირებს  გამოგვრეკონ იქიდან.  დახმარება ერთი თვის განმავლობაში არაფერი არ მქონია. რაც მქონდა სააკაშვილის დროს მიღებული, ყველაფერი გააუქმეს.“ 

ჯილდა შენგელია: „ - ყველაზე დიდი პრობლემა არის ბანკები, დიდი რაოდენობით გვაქვს აღებული ფული. ვერანაირად ვერ ვიხდით, არ გვაქვს არანაირი საშუალება. ეს სერტიფიკატი არის იმის გარანტი, რომ  გვექნება უკეთეი მომავალი და უფრო კარგად  იქნმება ჩვენი ცხოვრება“. 

მურთაზ ზოდელავა: „ - ძალიან ბევრი ადამიანი მოვიდა და ეს არის დიდი ნდობა ჩვენთვის და ჩვენ ბოლომდე ყველფერს  გავაკეთებთ იმისთვის, რომ  ამ ადამიანების  კონკრეტული პრობლემები იქნას მოგვარებული და ეს სერტიფიკატი, რომელსაც ჩვენ ვაძლევთ, იყოს 100 პროცენტიანი გარანტია იმისა, რომ ყველა ეს პრობლემა იქნას მოგვარებული ბოლომდე.“ 

200-მდე მგზავრმა პროტესტის ნიშნად ქუთაისის აეროპორტთან ცენტრალური ავტომაგისტრალის გადაკეტვა სცადა (რუსთავი-2)

ისინი ქუთაისიდან ბარსელონის მიმართულებით გეგმავდნენ გაფრენას. რეისი რამდენიმესაათიანი ლოდინის შემდეგ გაუქმდა. მთელი ამ დროის განმავლობაში მგზავრები ბორტზე იმყოფებოდნენ. ჰაერის უკმარისობის გამო რამდენიმეს სამედიცინო დახმარებაც კი დასჭირდა.

კომპანია Wizz Air რეისის გადადების მიზეზებზე განმარტებას არ აკეთებს. ცნობილია, რომ ბარსელონის მიმართულებით ფრენა 3 ივლისს შესრულდება.

საქართველოში უახლოესი დღეების განმავლობაში რეკორდულ სიცხეებს ელოდებიან
28 ივნისს დედაქალაქში ჰაერის ტემპერატურა 39 გრადუსამდე გათბება. აღმოსავლეთ საქართველოს ცალკეულ რეგიონებში ტემპერატურა კიდევ უფრო მაღლა აიწევს. წლევანდელი ზაფხული იქნება გასულ წლებთან შედარებით რამდენიმე გრადუსით ცხელი იქნება.

დოდო გვაზავა: „ -  28 ივნისიდან მოსალოდნელია ჰაეროს ტემპერატურის მნიშვნელოვანი მატება,  28 ივნისს დასავლეთ საქართველოში ჰაერის მაქსიმალურმა ტემეპერატურამ შესაძლებელია მიაღწიოს 39-41 გრადუსს. აღმოსავლეთ საქართველოში 28 ივნისიდან 3 ივლისამდე ჰაერის მაქსიმალური ტემპერატურა +36, +41 გრადუსია მოსალოდნელი. 30 ივნისს ტემპერატურა რამდენიმე გრადუსით დაიკლებს დასავლეთ საქართველოში.

ძლიერი სიცხეების გამო მედიკოსები მოსახლეობას რეკომენდაციებს აძლევენ. 

ამირან გამყრელიძე: „ -  მაღალი ტემპერატურის დროს არის ორი საშიშროება, ერთი არის სითბური ტალღის ზემოქმედება  ადამიანის ორგანიზმზე და ზოგადად ზაფხულში მაღალი ტემპერატურების დროს იმატებს რისკი  სხვადასხვა ინფექციური დაავადებების გავრცელების, რომელიც წყლით ან გადამტანებით  ვრცელდება. მხედველობაში მაქვს კოღოები. ვურჩევ მოსახლეობას, რომ მაქსიმალურად მაღალი ტემპერატურის დროს შეინარჩუნონ სამუშო ადგილზე ან საცხოვრებელ პირობებში კონფორტული ტემპერატურა. მოერიდონ თაკარა მზეზე სიარულს, განსაკუთრებით ის ადამიანები, რომლებიც მიეკუთვნებიან მოწყვლად ფენას და მეტად არის რისკი სითბური ტალღის მათზე საზიანო მოქმედების, მხედველობაში მაქვს მოხუცები, ბავშვები, ასევე ქრონიკული დაავადების მქონე ავადმყოფები“.

